
1.0 ᓂᑕᒼ ᐃᑭᑐᐏᐣ 

ᐅᑭᒪᐏᐣ ᐅᐦᐅᒪ ᑲᓇᑕ ᐅᑭᔕᐳᓇᓇᐘ ᐃᓇᑯᓂᑫᐏᐣ ᒣᑿᐨ ᒍᐣ 21, 2019 ᐅᐣᒋ ᐃᓇᑯᓂᑫᐏᓇᐣ Impact Assessment Act, ᒥᓇ 

Canadian Energy Regulator Act, ᒥᓇ Fisheries Act ᒥᓇ ᑲᔦ Canadian Navigable Waters Act (ᒪᒪᐤ 

ᐃᔑᓂᑲᑌᐘᐣ, ᐃᓇᑯᓂᑲᓇᐣ)᙮ ᐅᓄᐍᓂᐘᐣ ᐃᓇᑯᓂᑲᓇᐣ ᑲᐃᔑᐊᐣᒋᒋᑲᑌᑭᐣ ᓄᑯᒼ ᓇᐣᑕᐍᐣᑕᑯᐣ ᐊᓂᔑᓂᓂ ᑭᑫᐣᑕᒪᐏᐣ 

ᒋᓇᑲᑕᐍᐣᑕᑯᐠ, ᐊᐱ ᐅᓀᐣᒋᑲᑌᐠ, ᑯᑕᑭᔭᐣ ᒥᓇ ᑫᓇᑲᑕᐍᐣᒋᑲᑌᑭᐣ, ᐃᓂᐍᓂᐘᐣ ᐊᓄᑭᐏᓇᐣ ᓇᐠᑲᒋᒋᑲᑌᑭᐣ ᒥᓇ ᐃᓇᑯᓂᑫᐏᐣ 

ᐅᓀᐣᒋᑫᐏᓇᐣ᙮ ᐅᓄᐍᓂᐘᐣ ᐃᓇᑯᓂᑫᐏᓇᐣ ᑲᐏᐣ ᓇᐣᑕᐍᐣᑕᑯᓯᓄᐣ ᐊᓂᔑᓂᓂᐘᐠ ᒋᑭᐏᐣᑕᒧᐘᐨ ᐅᑭᑫᐣᑕᒧᐏᓂᐘ ᒥᓇ 

ᒋᑭᑕᑯᓂᑲᑌᑭᐣ ᒋᑭᓯᓭᐠ ᑲᑵᑌᐏᐣ ᒋᑭᑕᑯᓂᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ ᐁᑲ ᒋᐸᐸᒪᒋᒧᓇᓂᐘᐣᐠ ᑲᔦᒪ ᒋᐊᐸᒋᒋᑲᑌᐠ ᓇᒋᓇ᙮ 

1.1 ᑫᐃᓇᓄᑭᒪᑲᐠ ᐅᐦᐅᐍ ᐅᓇᒋᑫᐏᐣ 

ᑫᐃᓇᓄᑭᒪᑲᐠ ᐅᐦᐅᐍ ᐊᓂᔑᓂᓂ ᑭᑫᐣᑕᒪᐏᐣ ᐃᓇᑯᓂᑫᐏᐣ ᐅᓇᒋᑫᐏᐣ ᐅᐣᒋ ᐊᓄᑭᐏᓇᐣ ᓇᑲᒋᒋᑲᑌᑭᐣ ᒥᓇ ᐃᓇᑯᓂᑲᐣ 

ᐅᓀᐣᒋᑫᐏᓇᐣ (ᐅᓇᒋᑫᐏᐣ) ᒋᐏᒋᒋᑲᑌᐠ ᑫᐃᔑ ᐊᐸᒋᒋᑲᑌᐠ ᑲᐃᓇᑌᑭᐣ ᒋᑭᑫᐣᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᒋᐊᑌᑭᐣ ᐃᐦᐃᒪ 

ᐃᓇᑯᓂᑫᐏᓇᐣ᙮ ᐅᐦᐅᐍ ᐅᓇᒋᑫᐏᐣ ᐏᐣᑕᒪᑫᐏᒪᑲᐣ ᑫᐃᔑᑲᓇᐘᐸᐣᒋᑫᒪᑲᐠ ᐃᓇᒋᑫᐏᓇᐣ ᒋᑲᓇᐘᐸᐣᒋᑫᒪᑲᐠ ᐊᓄᑭᐏᐣ ᑫᑐᑕᒧᐘᐨ 

ᑲᓇᑕ ᐊᓄᑭᓇᑲᓇᐠ ᓇᑲᒋᑐᐘᐨ ᐃᓇᑯᓂᑫᐏᓇᐣ ᒥᓇ ᒋᓯᓭᐠ ᑲᑕᔑᐊᓄᑭᐘᐨ ᒋᐅᓇᑌᑭᐣ ᐃᓇᑯᓂᑫᐏᓀᓴᐣ ᒥᓇ ᒋᓇᑲᒋᒋᑲᑌᐠ 

ᑲᐃᔑᐱᒥᐏᒋᑫᐘᐨ ᑲᐃᔑᓇᐣᑕᐍᐣᑕᑯᑭᐣ᙮ ᐃᓂᐍᓂᐘᐣ ᓂᔭᓇᐣ ᐃᓇᒋᑫᐏᓇᐣ ᐃᔑᒪᓯᓇᐦᐃᑲᑌᐘᐣ ᐸᑫᐱᐦᐃᑲᓂᐣᐠ ᐣ5᙮ 

 

1.2 ᑫᑐᒋᑲᑌᐠ ᐅᐦᐅᐍ ᐅᓇᒋᑫᐏᐣ 

ᐅᐦᐅᐍ ᐅᓇᒋᑫᐏᐣ ᐃᔑᐸᑭᑎᓂᑲᑌ ᑲᓇᑕ ᐊᓄᑭᓇᑲᓇᐠ ᒋᐊᑐᐘᐨ ᐊᓂᔑᓂᓂ ᑭᑫᐣᑕᒪᐏᐣ ᒋᐊᑌᑭᐣ ᐃᐦᐃᒪ ᐊᓄᑭᐏᐣ ᓇᑲᒋᒋᑲᑌᑭᐣ 

ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ ᑫᑐᑕᒧᐘᐨ ᐃᓯᓭᐏᓇᐣ ᓇᑲᒋᒋᑫᐏᐣ ᐱᒥᐏᒋᑫᐃᐣ ᑲᓇᑕ, ᑲᓇᑕ ᐃᐡᑯᑌᐏ ᐃᓇᑯᓂᑫᐏᑭᒪ, ᐱᒥᔭᐏᐣ 

ᑲᓇᑕ, ᒥᓇ ᑭᓄᔐ ᑲᑕᔑᐊᔭᐘᐨ ᑲᒪᓇᒋᒋᑲᑌᑭᐣ ᐱᒥᐏᒋᑫᐏᐣ ᐃᐦᐃᒪ ᑭᓄᔐᑫᐏᐣ ᒥᓇ ᑭᒋᑲᒥᐏᓇᐣ ᑲᓇᑕ᙮   

ᐊᐘᔑᒣ ᒋᑭᓂᓯᑐᒋᑲᑌᐠ, ᐅᐦᐅᐍ ᐅᓇᒋᑫᐏᐣ ᑕᐃᔑᐊᒋᑲᑌ ᓇᑲᒋᒋᑫᐏᓂᐣᐠ ᑲᓂᑲᓂᐡᑲᒧᐘᐨ ᐃᓯᓭᐏᐣ ᓇᑲᒋᒋᑫᐏᐣ ᐅᑭᒪᐏᐣ ᑲᓇᑕ, 

ᐃᓂᐍᓂᐘᐣ ᑲᔦ ᑲᐏᐣᒋᑲᑌᑭᐣ ᐊᓄᑭᐏᓇᐣ ᒋᓇᑲᒋᒋᑲᑌᑭᐣ (ᑎᓄᑲᓇ, ᐃᓯᓭᐏᐣ ᓇᑲᒋᒋᑫᐏᓇᐣ) ᒥᓇ ᐊᐦᑭᑲᐣᐠ ᒥᓇ ᑲᐃᓇᒋᑲᓂᐘᐣᐠ 

ᓇᑲᒋᒋᑫᐏᓇᐣ ᑲᑐᒋᑲᑌᑭᐣ ᑲᐅᐣᒋ ᑲᓇᐘᐸᒋᑲᑌᑭᐣ ᐃᓯᓭᐏᐣ ᓇᑲᒋᒋᑫᐏᐣ ᐃᓇᑯᓂᑫᐏᐣ᙮  ᑲᓇᑲᒋᒋᑫᐘᐨ ᐅᐣᒋ ᐃᓯᓭᐏᐣ ᓇᑲᒋᒋᑫᐏᐣ 

ᐃᓇᑯᓂᑫᐏᐣ ᐅᑲᓇᑲᑕᐍᐣᑕᓇᐘ ᐅᐦᐅᐍᓂ ᐅᓇᒋᑫᐏᐣ, ᑲᔦ ᐃᑭᐍᓂᐘᐠ ᑯᑕᑭᔭᐠ ᑲᓇᑕ ᐱᒥᐏᒋᑫᐏᓇᐣ ᑲᔦᒪ ᐊᓄᑭᓇᑲᐣ ᑐᑕᒧᐏᓇᐣ 

ᒥᓇ ᑲᓇᐘᐸᐣᒋᑫᐏᐣ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ ᐊᐱ ᐅᓇᒋᑫᐘᐨ ᑫᐃᔑᑲᓇᐘᐸᐣᑕᒧᐘᐨ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ᙮ ᐃᐦᐃᒪ 

ᐃᓯᓭᐏᐣ ᓇᑲᒋᒋᑫᐏᐣ ᐃᓇᑯᓂᑫᐏᐣ ᐸᐸᒪᒋᒧᐏᐣ ᑲᐃᓇᒋᑲᑌᐠ ᑲᐏᐣ ᑕᓄᑭᒪᑲᓯᓄᐣ ᐅᐣᒋ ᐸᑫᐱᐦᐃᑲᓇᐣ 82 ᒥᓇ 83, ᐃᓇᒋᑫᐏᓇᐣ 

ᑲᑐᒋᑲᑌᑭᐣ ᐊᓄᑭᐏᓇᐣ ᑲᓇᑕ ᐊᐦᑭᐣᐠ ᒥᓇ ᐊᑯᒋᐣᐠ ᑲᓇᑕ᙮ ᐁᑯᑕᐡ, ᐅᐦᐅᐍ ᐅᓇᒋᑫᐏᐣ ᐊᔭᐘᐣ ᑫᓇᐸᐸᒋᑲᑌᑭᐣ ᐃᐦᐃᐍ ᐅᐣᒋ 

ᐊᓂᔑᓂᓂ ᑭᑫᐣᑕᒪᐏᐣ, ᑲᐏᐣ ᐃᐦᐃᒪ ᑕᓇᐣᑕᐍᐣᑕᑯᓯᓄᐣ ᑲᓇᑕ ᐱᒥᐏᒋᑫᐏᓇᐣ ᑲᐅᓀᐣᑕᒧᐘᒋᐣ ᐁᑲ ᒋᓇᑲᒋᑐᐘᐨ ᐊᓄᑭᐏᓇᐣ ᑲ 

ᐊᑌᑭᐣ ᐃᐦᐃᒪ ᑲᓇᑕ ᐊᐦᑭᐣᐠ ᒥᓇ ᐊᑯᒋᐣᐠ ᑲᓇᑕ ᑲᐃᓇᒋᑲᑌᑭᐣ ᐸᑫᐱᐦᐃᑲᓇᐣ 82 ᒥᓇ 83 ᐃᐦᐃᒪ ᐃᓯᓭᐏᐣ ᓇᑲᒋᒋᑫᐏᐣ 

ᐃᓇᑯᓂᑫᐏᐣ᙮ 

ᐅᐦᐅᐍ ᐅᓇᒋᑫᐏᐣ ᑲᓄᒋᑫᒪᑲᐣ ᐱᒪᓄᑭᐏᐣ ᒥᓇ ᒋᒪᐡᑲᐘᑌᐠ, ᒥᓇ ᐁᑭᑫᐣᒋᑲᑌᐠ ᐁᓇᐣᑕᐍᐣᑕᑯᐠ, ᒥᓇ ᐁᑭᒋᓀᐣᑕᑯᐠ 

ᐊᓂᔑᓂᓂ ᑭᑫᐣᑕᒪᐏᐣ ᒋᑭᐊᑌᑭᐣ (ᐃᑭᐍᓂᐘᐠ ᐊᓂᔑᓂᓂᐘᐠ, ᐁᐃᓴᑯᑌᐏᓂᓂᐘᐠ, ᒥᓇ ᐁᐢᑭᒧᐠ) ᒋᐏᒋᐦᐃᐍᒪᑲᐠ ᒥᓇ 

ᑕᐱᑕ ᓇᑲᒋᐏᑭᑫᐣᑕᒪᐏᐣ ᐊᐱ ᓇᑲᒋᒋᑲᑌᑭᐣ ᐊᐦᑭ ᒪᒋᑕᐏᓇᐣ᙮ ᐊᓄᑭᒪᑲᐠ ᐅᐦᐅᐍ ᐅᓇᒋᑫᐏᐣ ᐅᑲᐏᒋᐦᐃᑯᓇᐘ 

ᐅᑭᒪᐏᐣ ᑲᐃᔑᐱᒥᐏᒋᑫᐘᐨ ᐊᐱ ᓇᑲᒋᒋᑲᑌᑭᐣ ᐊᐦᑭ ᒪᒋᑕᐏᓇᐣ᙮ ᑲᐃᓇᑌᐠ ᐅᐦᐅᐍ ᐅᓇᒋᑫᐏᐣ ᒥᓇᑲᐃᓇᑌᑭᐣ ᐯᐸᓄᐣ 

ᐃᓀᐣᒋᑲᑌ ᒋᒪᒋᒋᑲᑌᐠ ᑲᓇᐣᑕᐍᐣᑕᑯᐠ ᐊᔭᒥᐏᐣ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ ᑲᒪᐡᑲᐘᑌᐠ, ᑭᑭᓄᒪᑫᐏᐣ ᒥᓇ ᐊᓂᔑᓂᓂ 

ᐃᑭᑐᐏᐣ ᒋᑭᒋᓀᐣᒋᑲᑌᐠ ᐁ ᑕᑯᓂᑲᑌᑭᐣ᙮ (ᐢᑕᐣᓬᐁ ᐋᓬᐃᐳᕒ, ᐃᓄᐠ, ᓬᐊᐳᕒᐊᑐᕒ)᙮ 

https://laws-lois.justice.gc.ca/eng/acts/I-2.75/
https://laws.justice.gc.ca/eng/acts/C-15.1/
https://laws-lois.justice.gc.ca/eng/acts/f-14/
https://laws-lois.justice.gc.ca/eng/acts/n-22/

ᐃᑭᐍᓂᐘᐠ ᐅᐣᒋ ᐱᒥᔭᐏᐣ ᑲᓇᑕ, ᐅᐦᐅᐍ ᐅᓇᒋᑫᐏᐣ ᑕᓇᑲᒋᒋᑲᑌ ᐃᐦᐃᒪ ᐅᓀᐣᒋᑫᐏᓇᐣ ᑭᐡᐱᐣ ᒋᔕᐳᓂᑲᑌᑭᐣ ᐊᓄᑭᐏᓇᐣ, ᐃᐦᐃᐍ 

ᑲᐃᓇᑌᐠ ᐸᑫᐱᐦᐃᑲᐣ 7(7) ᑲᐃᓇᑌᐠ ᑲᓇᑕ ᑲᐱᒪᐦᐅᓇᓂᐘᐣᐠ ᓂᐱᑲᐣᐠ ᐃᓇᑯᓂᑫᐏᐣ᙮ ᐸᑫᐱᐦᐃᑲᐣ 7(7) ᐅᐣᑌᐘᐣ ᓴᐣᑲᓱ 

ᑫᓇᑲᑕᐍᐣᒋᑲᑌᑭᐣ ᑲᐅᑭᒪᐏᐨ ᐱᒥᔭᐏᐣ ᑲᓇᑕ ᒋᑭᓇᑲᑕᐍᐣᑕᐣᐠ, ᐃᐦᐃᐍ ᑲᔦ ᐊᓂᔑᓂᓂ ᑭᑫᐣᑕᒪᐏᐣ ᑲᐸᑭᑎᓂᑲᑌᐠ, ᐊᐱ ᐅᓀᐣᒋᑲᑌᐠ 

ᐅᓀᐣᑕᒧᐏᓇᐣ᙮  

ᐃᑭᐍᓂᐘᐠ ᐅᐣᒋ ᑭᓄᔐᐠ ᒥᓇ ᑭᒋᑲᒥᐣᐠ ᑲᓇᑕ, ᐅᐦᐅᐍ ᐅᓇᒋᑫᐏᐣ ᑕᓇᑲᒋᒋᑲᑌ ᐃᐦᐃᒪ ᐅᓀᐣᒋᑫᐏᓇᐣ ᑭᐡᐱᐣ ᒋᔕᐳᓂᑲᑌᑭᐣ 

ᐊᓄᑭᐏᓇᐣ, ᑫᓂᒪᒋᒋᑲᑌᑭᐣ ᒥᓇ ᑲᑐᒋᑲᑌᑭᐣ ᑲᐃᓇᓯᓇᐦᐃᑲᑌᐠ ᑭᓄᔐ ᒥᓇ ᑭᓄᔐ ᑲᑕᔑᐊᔭᐨ ᑲᒪᓇᒋᒋᑲᑌᑭᐣ ᑲᐃᓇᑌᐠ, ᐃᐦᐃᒪ 

ᑭᓄᔐᑫᐏᐣ ᐃᓇᑯᓂᑫᐏᐣ, ᑲᐃᓇᓯᓇᐦᐃᑲᑌᐠ ᐸᑫᐱᐦᐃᑲᐣ 34᙮1(1) ᐃᓇᑯᓂᑫᐏᓂᐣᐠ᙮ ᐸᑫᐱᐦᐃᑲᓂᐣᐠ 34᙮1(1) ᐅᓇᑌᐘᐣ ᐁᐃᓇᓀᐤ 

ᑲᓇᑲᒋᒋᑲᑌᑭᐣ ᑲᐅᑭᒪᐏᐨ ᑭᓄᔐᐠ ᒥᓇ ᑭᒋᑲᒥᐣ ᒋᑭᓇᑲᑕᐍᐣᑕᑭᐣ, ᐃᐦᐃᐍ ᑲᔦ ᐊᓂᔑᓂᓂ ᑭᑫᐣᑕᒪᐏᐣ ᑲᑭᐸᑭᑎᓂᑲᑌᐠ, ᐊᐱ ᐊᓂ 

ᐅᓀᐣᑕᑭᐣ ᐅᓀᒋᑫᐏᓇᐣ᙮ 

ᐃᑭᐍᓂᐘᐠ ᐅᐣᒋ ᑲᓇᑕ ᐃᐡᑯᑌ ᑲᐅᓇᑯᓂᑫᐨ (CER), ᐅᐦᐅᐍ ᐅᓇᒋᑫᐏᐣ ᐅᑲᐅᐣᒋᑲᓇᐘᐸᐣᑕᓇᐘ CER ᐅᑕᓄᑭᐏᐣ ᒣᑿᐨ 

ᐊᓄᑭᐏᓇᐣ ᓇᑲᒋᑐᒋᐣ ᒥᓇ ᑲᑲᓇᐘᐸᑕᐣᐠ ᐃᐡᑯᑌᐏᓇᑯᓂᑫᐏᓇᐣ ᒣᑿᐨ ᐅᔑᒋᑲᑌᐠ, ᐱᒥᐏᒋᑲᑌᑭᐣ ᒥᓇ ᐃᐡᑿ ᐊᐸᒋᒋᑲᑌᑭᐣ 

ᐃᓂᐍᓂᐘᐣ ᑲᓇᑕ ᑲᐃᓇᑯᓂᑫᒪᑲᑭᐣ ᑲᓴᓂᐣ ᑲᐃᔑᐱᒪᔑᑲᐏᐠ, ᐃᐡᑯᑌᐏᔭᐱᐣ ᒥᓇ ᐃᐡᑯᑌᐏ ᐊᐸᒋᒋᑲᓇᐣ ᑲᐅᐣᑎᓂᑲᑌᑭᐣ ᑭᒋᑲᒥᐣᐠ᙮ ᑲ 

ᐊᐱᑕᒧᐘᐨ ᐃᐦᐃᐍᓂ ᑲᓇᑕ ᐃᐡᑯᑌ ᑲᐅᓇᑯᓂᑲᑌᐠ ᐃᓇᑯᓂᑫᐏᐣ ᐅᑲᓇᑲᑕᐍᐣᑕᓇᐘ ᐅᐦᐅᐍᓂ ᐅᓇᒋᑫᐏᐣ, ᑲᔦ ᐃᓂᐍᓂᐘᐣ ᑲᓇᑕ 

ᐃᓇᒋᑫᐏᓇᐣ ᑲᔦᒪ ᑲᓂᑐᒋᑲᑌᑭᐣ ᒥᓇ ᒋᑲᓇᐘᐸᐣᑕᒧᐘᐨ ᐊᓂᔑᓂᓂ ᑭᑫᐣᑕᒪᐏᓇᐣ, ᐊᐱ ᐅᓇᑐᐘᐨ ᑫᓂᑐᑕᒧᐘᐨ ᐃᐦᐃᐍᓂ ᐅᐣᒋ 

ᐊᓂᔑᓂᓂ ᑭᑫᐣᑕᒪᐏᐣ᙮  

ᑲᐃᔑᐯᔑᑯᑭᐣ ᐃᓇᑯᓂᑫᐏᓇᐣ ᐁ ᐯᐸᑲᓂᓇᑯᑭᐣ ᑲᐃᔑ ᑲᓇᐘᐸᐣᒋᑫᒪᑲᑭᐣ ᒥᓇ ᑲᐃᓇᓄᑭᒪᑲᑭᐣ, ᑫᑐᒋᑲᑌᐠ ᒋᓇᑲᑕᐍᒋᑲᑌᐠ 

ᐊᓂᔑᓂᓂ ᑭᑫᐣᑕᒪᐏᐣ ᑕ ᒣᒣᐃᑭᓭ ᑲᐁᐃᐣᑐᒋᑲᑌᐠᐠ ᒥᓇ ᑯᑕᐠ ᐃᓇᑯᓂᑫᐏᐣ, ᒋᓇᑲᒋᒋᑲᑌᐠ ᐊᓂᐣ ᑫᐃᓯᓭᑭᐣ᙮ ᒋᐍᐣᒋ ᒪᒥᓄᒋᑲᑌᐠ 

ᑭᑭᑐᓇᓂᐘᐣ ᐃᐦᐃᒪ ᐅᓇᒋᑫᐏᓂᐣᐠ ᑫᑲᓇᐘᐸᒋᑲᑌᑭᐣ ᐃᓇᒋᑫᐏᓇᐣ ᒋᓇᑵᒋᑲᑌᑭᐣ ᑫᐃᔑ ᓇᑭᐡᑭᑲᑌᐠ ᐱᒥᐏᒋᑲᑌᑭᐣ᙮  

2.0 ᑲᐃᓀᐣᒋᑲᑌᐠ 

ᐅᐦᐅᒪ ᐅᑭᒪᐏᐣ ᑲᓇᑕ ᐊᔓᑕᒧᐠ ᒋᑭᐍᒪᒥᓄᒋᑫᐨ ᒋᐏᒋᐘᐨ ᐊᓂᔑᓂᓂᐘᐣ ᒋᐊᐸᒋᒋᑲᑌᐠ ᐅᐡᑭ, ᐃᓂᓂᐏᐣ-ᒥᓇ-ᐃᓂᓂᐏᐣ ᒥᓇ 

ᐅᑭᒪᐏᐣ-ᒥᓇ-ᐅᑭᒪᐏᐣ, ᒋᑲᓇᐘᐸᐣᒋᑲᑌᑭᐣ ᒥᓂᑯᐏᓇᐣ, ᑭᒋᓀᐣᒋᑫᐏᐣ, ᐏᒋᐦᐃᑎᐏᐣ, ᒥᓇ ᐏᒋᐏᑎᐏᐣ᙮  

ᑎᕒᐃᑎᐢ ᐏᐣᑕᒪᑫᒪᑲᐣ ᑲᐱᒥᐊᔭᑭᐣ ᑎᕒᐃᑎ ᒥᓂᑯᐏᓇᐣ ᒥᓇ ᐸᐸᒥᓯᐏᓇᐣ ᐅᐣᒋ ᐊᓂᔑᓂᓂᐘᐠ ᒥᓇ ᐅᑭᒪᐏᐣ ᑲᓇᑕ᙮ 

ᒋᑭᒉᓀᐣᒋᑲᑌᑭᐣ ᑎᕒᐃᑎᐢ, ᒋᑭᑕᑯᓂᑲᑌᑭᐣ ᑲᔦ ᐅᑕᓇᐣᐠ, ᑲᑭᐣᑕᓱᓂᐘᑭᐣ ᒥᓇ ᓄᑯᒼ ᑎᕒᐃᑎᐢ, ᓇᐣᑕᐍᐣᑕᑯᓄᐣ ᐅᐣᒋ ᐊᓂᔑᓂᓂᐘᐠ 

ᒥᓇ ᐍᒥᒋᑯᔑᐘᐠ ᒋᑭᐏᒋᔭᒥᑎᐘᐨ ᐅᐦᐅᒪ ᑲᓇᑕ᙮  

ᐅᑭᒪᐏᐣ ᐅᐦᐅᒪ ᑲᓇᑕ ᐅᑲᐡᑭᑐᓇᐘ ᐅᒪᐡᑲᐏᓯᐏᓂᐘ ᒥᓇ ᐍᐣᒋᑐᑕᒧᐘᐨ ᐅᑕᓄᑭᐏᓂᐘ ᒥᓇ ᑲᐁᐃᐣᑐᑕᒧᐘᐨ ᒋᑲᓇᐘᐸᐣᑕᒧᐘᐨ 

ᐃᓂᐍᓂᐘᐣ ᒥᓂᑯᐏᓇᐣ ᑲ ᐊᔭᐘᐨ ᐊᓂᔑᓂᓂᐘᐠ ᐅᐦᐅᒪ ᑲᓇᑕ ᐁᑭᓂᓯᑕᐏᓂᑲᑌᑭᐣ ᒥᓇ ᐁ ᐊᐃᑕᒋᑲᑌᐠ ᐃᐦᐃᒪ ᐸᑫᐱᐦᐃᑲᐣ 35 

ᐃᐦᐃᒪ ᑭᒋᓇᑯᓂᑫᐏᓂᐣᐠ, 1982᙮  

ᐃᐦᐃᐍ United Nations Declaration on the Rights of Indigenous Peoples (UN ᑭᒋᑭᑐᐏᐣ) ᒥᓇ ᑲᔦ Principles 

Respecting the Government of Canada’s Relationship with Indigenous Peoples (ᐃᓇᒋᑫᐏᓇᐣ) ᐏᐣᑕᒪᑫᒪᑲᓄᐣ 

ᐊᓂᐣ ᑫᑐᑕᐣᐠ ᐅᑭᒪᐏᐣ ᐅᐦᐅᒪ ᑲᓇᑕ ᑫᐃᔑᑲᓇᐘᐸᐣᑕᐣᐠ ᒪᑕᓄᑭᑕᐣᐠ ᑲᐃᓇᑯᓂᑫᐘᐣᑭᐣ ᐅᑕᓄᑭᐏᓂᐘ᙮ ᒥᓇ ᑲᔦ ᐃᓇᑌ 

ᑫᐃᔑᑲᓇᐘᐸᐣᑕᒧᐘᐨ ᒋᐏᑕᓄᑭᒪᐘᐨ ᐊᓂᔑᓂᓂᐘᐣ, ᒥᓇ ᑲᔦ ᒋᑭᐊᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᒋᑭᐊᑌᑭᐣ ᐃᐦᐃᒪ 

ᐃᓇᑯᓂᑫᐏᓇᐣ᙮ ᒋᐏᑕᓄᑭᒪᑲᓀᐨ ᐊᓂᔑᓂᓂᐘᐠ ᒋᓇᑲᑕᐍᐣᑕᑯᐠ ᐊᓂᔑᓂᓂ ᑭᑫᐣᑕᒪᐏᐣ ᒋᑭᐊᑌᑭᐣ ᐊᓄᑭᐏᐣ ᓇᑲᒋᒋᑲᑌᑭᐣ ᒥᓇ 

ᐃᓇᑯᓂᑫᐏᓀᓴᐣ ᐅᓀᐣᒋᑲᑌᑭᐣ ᐁᐅᐣᒋᓯᓭᐠ ᒋᑭᐅᓇᑌᐠ ᒥᓇ ᒋᐱᒪᓄᑭᒋᑲᑌᐠ ᒋᒥᓄᔭᐠ ᐏᒋᐏᑎᐏᐣ ᐅᐣᒋ ᐅᑭᒪᐏᐣ ᑲᓇᑕ ᒥᓇ 

ᐊᓂᔑᓂᓂᐘᐠ᙮ ᐊᓂᔑᓂᓂ ᑭᑫᐣᑕᒪᐏᐣ ᑭᓯᓭ, ᒥᓇ ᐁᐱᒥᓭᐠ ᒋᑭᐅᔑᒋᑲᑌᐠ, ᑲᒥᓌᔑᑭᐣ ᐁᐸᑭᑎᓂᑲᑌᑭᐣ ᐃᐦᐃᒪ ᐊᐦᑭᐏᓂᐣᐠ, ᐅᓇᒋᑫᐏ 

ᐃᓇᑯᓂᑫᐏᓇᐣ, ᒥᓇ ᑯᑕᑭᔭᐣ ᑲᑐᒋᑲᑌᑭᐣ ᒥᓯᐍ ᐅᐦᐅᒪ ᐊᐦᑭᐣᐠ᙮   

ᒣᑿᐨ 2021, ᑲᓇᑕ ᒥᓯᐍ ᐅᑭᒪᐏᓇᐣ ᐅᑎᑭᑐᐏᓂᐘ ᐅᐣᒋ ᐅᒥᓂᑯᐏᓂᐘ ᐊᓂᔑᓂᓂᐘᐠ ᐃᓇᑯᓂᑫᐏᐣ  (UN ᐃᑭᑐᐏᐣ 

ᐃᓇᑯᓂᑫᐏᐣ) ᑭᑌᐱᓂᑲᑌ ᐁᑭ ᔕᐳᓂᑲᑌᐠ ᒋ ᐃᓇᑯᓂᑫᐏᓂᐘᐣᐠ ᒥᓇ ᑭᒪᑕᓄᑭᒪᑲᐣ᙮ ᐅᐦᐅᐍ ᐃᓇᑯᓂᑫᐏᐣ ᐏᐣᑕᒪᑫᒪᑲᐣ ᑫᓂᔕᐘᐨ 

ᐅᑭᒪᐏᐣ ᐅᐦᐅᒪ ᑲᓇᑕ ᒥᓇ ᐊᓂᔑᓂᓂᐘᐠ ᒋᐏᑕᓄᑭᒥᑎᐘᐨ ᒋᒪᑕᓄᑭᒪᑲᐠ ᐃᐦᐃᐍ UN ᐃᑭᑐᐏᐣ ᒋᐊᐸᒋᒋᑲᑌᐠ ᑲᐯ ᑭᐍ 

https://www.un.org/development/desa/indigenouspeoples/declaration-on-the-rights-of-indigenous-peoples.html
https://www.justice.gc.ca/eng/csj-sjc/principles-principes.html
https://www.justice.gc.ca/eng/csj-sjc/principles-principes.html


Page 5 /12 
 

 

ᒪᒥᓄᒋᑫᐏᐣ, ᒥᓄᔭᐏᐣ, ᒥᓇ ᐏᑕᓄᑭᒥᑎᐏᐣ ᐏᒋᐏᑎᐏᐣ᙮ ᑲᐃᓇᑌᐠ ᐃᐦᐃᐍ ᐅᓇᑯᓂᑲᐣ ᐅᐣᒋ “ᐁ ᑌᐻᐣᒋᑲᑌᐠ ᐃᑭᑐᐏᐣ ᒥᓯᐍ ᐊᐦᑭᐣᐠ 

ᐃᓂᓂ ᒥᓂᑯᐏᐣ ᒋᐊᐸᒋᒋᑲᑌᐠ ᒋᔑᐊᐸᒋᒋᑲᑌᐠ ᑲᓇᑕ ᐃᓇᑯᓂᑫᐏᓇᐣ, ᒥᓇ ᒋᐅᐣᒋᒥᓇ ᒋᐏᑕᓄᑭᒪᐘᐨ ᐊᓂᔑᓂᓂᐘᐣ,ᓭᐠ ᐅᓇᒋᑫᐏᐣ 

ᒋᐊᐸᒋᑐᐨ ᐅᑭᒪᐏᐣ ᐅᐦᐅᒪ ᑲᓇᑕ ᐏᒪᑕᓄᑭᑕᐣᐠ ᐃᐦᐃᐍᓂ ᐃᑭᑐᐏᓂᓂ”᙮ ᐃᐦᐃᐍ UN ᐃᑭᑐᐏᐣ ᐃᓇᑯᓂᑫᐏᐣ ᐅᐣᒋᓯᓭ ᐊᐦᐊᐍ 

ᐅᑭᒪᐏᐣ ᐅᐦᐅᒪ ᑲᓇᑕ ᑫᒋᓇᐨ, ᒋᑲᑵᒋᒪᐘ ᒥᓇ ᒋᐏᑕᓄᑭᒪᐘᐨ ᐊᓂᔑᓂᓂᐘᐣ, ᒋᑐᑕᒧᐘᐨ ᑲᑭᓇ ᑲᓇᐣᑕᐍᐣᑕᑯᑭᐣ ᒋᑭᑫᐣᒋᑲᑌᑭᐣ 

ᑲᑭᓇ ᐃᓇᑯᓂᑫᐏᓇᐣ ᐅᐦᐅᒪ ᑲᓇᑕ ᒪᔭᒼ ᒋᓯᓭᑭᐣ ᑲᐃᓇᑌᐠ UN ᐃᑭᑐᐏᐣ᙮  

ᐃᐦᐃᐍ UN ᐃᑭᑐᐏᐣ ᐊᔭᐘᓄᐣ 24 ᓂᑲᐣ ᐃᑭᑐᐏᓇᐣ, ᐃᐦᐃᐍ ᑲᔦ ᐁᓂᓯᑕᐏᓂᑲᑌᐠ “ᒋᑭᒋᓀᐣᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ, 

ᐃᓇᑲᓀᓯᐏᓇᐣ ᒥᓇ ᐊᓂᔑᓂᓂᐤ ᑐᑕᒧᐏᓇᐣ ᐁᐅᐣᒋᓯᓭᐠ ᑫᐃᔑᑭᓌᑲᐡ ᒥᓇ ᑎᐱᐡᑯᐨ ᒪᒋᑕᐏᐣ ᒥᓇ ᑿᔭᐠ ᐱᒥᐏᒋᑫᐏᐣ 

ᑲᑲᓇᐘᐸᐣᒋᑲᑌᐠ ᐊᐦᑭᐏᓇᐣ”᙮ ᐃᐦᐃᐍ UN ᐃᑭᑐᐏᐣ ᐊᔭᐘᐣ 46 ᐃᑭᑐᐏᓇᐣ ᒥᓇ ᐃᐦᐃᐍ UN ᐃᑭᑐᐏᐣ ᒋᑭᐊᔭᒥᒋᑲᑌᐠ ᒥᓇ 

ᒋᓂᓯᑐᒋᑲᑌᐠ ᒥᓯᐍ ᑲᐃᓇᓯᓇᐦᐃᑲᑌᐠ, ᐅᓄᐍᓂᐘᐣ ᐃᑭᑐᐏᓇᐣ ᑭᒋᓀᐣᑕᑯᓄᐣ ᐅᐣᒋ ᐅᐦᐅᐍ ᐅᓇᒋᑫᐏᐣ:  

 ᐃᑭᑐᐏᐣ 31(1)᙮ ᐊᓂᔑᓂᓂᐘᐠ ᐅᑕᔭᓇᐘ ᒥᓂᑯᐏᐣ ᒋᐸᒥᓇᒧᐘᐨ, ᒋᑭᐅᓀᐣᑕᒧᐘᐨ, ᒋᒪᓇᒋᑐᐘᐨ ᒥᓇ ᑎᐅᓇᑐᐘᐨ 

ᐊᓂᔑᓂᓂ ᐃᓇᑲᓀᓯᐏᓇᐣ, ᐊᓂᔑᓂᓂ ᑭᑫᐣᑕᒪᐏᓇᐣ ᒥᓇ ᐊᓂᔑᓂᓂ ᐃᓇᑲᓀᓯᐏᓇᐣ, ᒥᓇ ᑲᔦ ᐃᓂᐍᓂᐘᐣ 

ᑲᓂᒥᑲᒧᐘᒋᐣ ᓇᑲᒋᐏᓇᐣ, ᐱᐘᐱᑯᒋᑲᓇᐣ ᒥᓇ ᐃᓇᑲᓀᓯᐏᓇᐣ, ᐃᓂᐍᓂᐘᐣ ᑲᔦ ᐃᓂᓂ ᒥᓇ ᐏᔭᐤ ᐊᐸᒋᒋᑲᓇᐣ, ᑭᑎᑲᓂ 

ᐊᐸᒋᒋᑲᓇᐣ, ᒼᐧᐡᑭᑭᐣ, ᐅᑭᑫᐣᑕᒪᐏᓂᐘᐣ ᐅᐣᒋ ᒪᐡᑯᔑᐣ ᑲᐃᓇᐸᒋᒋᑲᑌᑭᐣ, ᑎᐸᒋᒧᐏᓇᐣ, ᒪᓯᓇᐦᐃᑫᐏᓇᐣ, ᒪᓯᓂᒋᑲᓇᐣ, 

ᐅᑕᒥᓄᐏᐣ ᒥᓇ ᐊᓂᔑᓂᓂ ᐅᑕᒥᓄᐏᓇᐣ ᒥᓇ ᑲᐘᐸᐣᒋᑲᑌᑭᐣ ᒥᓇ ᑲᒪᓯᓇᑌᓯᒋᑲᓂᐘᐣᑭᐣ᙮ ᑲᔦ ᐅᑕᔭᓇᐘ ᒥᓂᑯᐏᐣ 

ᒋᐸᒥᓇᒧᐘᐨ, ᒋᐅᓀᐣᑕᒧᐘᐨ, ᒋᒪᓇᒋᑐᐘᐨ ᒥᓇ ᒋᐅᓇᑐᐘᐨ ᑲᑭᓇ ᑫᑯᐣ ᑲᐅᔑᑐᐘᐨ ᐃᓂᐍᓂᐘᐣ ᑎᓄᑲᐣ ᐃᓇᑲᓀᓹᓇᐣ, 

ᐊᓂᔑᓂᓂ ᑭᑫᐣᑕᒪᐏᓇᐣ, ᒥᓇ ᐊᓂᔑᓂᓂ ᐃᓇᑲᓀᓯᐏᐣ ᑲᑐᒋᑲᑌᑭᐣ᙮  

 ᐃᑭᑐᐏᐣ 31(2)᙮ ᒋᐏᒋᐘᑲᓀᐘᐨ ᐊᓂᔑᓂᓂᐘᐠ, ᐅᑭᒪᐏᓇᐣ ᐅᑲᑐᑕᓇᐘ ᒋᓂᓯᑕᐏᓂᑲᑌᑭᐣ ᒥᓇ ᒋᒪᓇᒋᒋᑲᑌᑭᐣ 

ᒋᑭᑐᑕᒧᐘᒋᐣ ᐃᓂᐍᓂᐘᐣ ᐅᒥᓂᑯᐏᓂᐘ᙮  

 ᐃᑭᑐᐏᐣ 43᙮ ᐅᓄᐍᓂᐘᐣ ᒥᓂᑯᐏᓇᐣ ᓂᓯᑕᐏᓂᑲᑌᐘᐣ ᐅᐦᐅᒪ ᐁᐃᑭᑐᓇᓂᐘᐣᐠ ᐅᓄᐍᓂᐘᐣ ᑫᑲᓇᐘᐸᐣᒋᑲᑌᑭᐣ ᒋᑭ 

ᐱᒪᑎᓯᓇᓂᐘᐣᐠ, ᒋᑭᒋᓀᒋᑲᓱᐨ ᒥᓇ ᒋᐅᐣᒋ ᒥᓄᔭᐘᐨ ᐊᓂᔑᓂᓂᐘᐠ ᒥᓯᐍ ᐊᐦᑭᐣᐠ᙮  
 

ᑲᐃᔑ ᐏᐣᒋᑲᑌᐠ ᑌᐻᐏᐣ, ᓂᑲᐣ ᐏᐣᑕᒪᑫᐏᐣ ᒥᓇ ᑿᔭᐠ ᑭᑫᐣᒋᑫᐏᐣ ᐅᓇᔓᐍᐏᐣ (FPIC) ᒥᑭᑲᑌᐘᐣ ᐁᐃᑭᑐᒪᑲᐠ ᐃᐦᐃᒪ ᐃᑭᑐᐏᓇᐣ ᑲ 

ᐊᑌᑭᐣ ᐃᐦᐃᒪ UN ᐃᑭᑐᐏᓂᐣᐠ᙮ FPIC ᐏᐣᑕᒪᑫᒪᑲᐣ ᐁᑭᒋᓀᐣᑕᑯᐠ ᒋᑭᓯᓭᐠ ᒋᑭᒥᓄᓭᐠ ᒥᓇ ᑿᔭᐠ ᒋᑭ ᐊᔭᐘᐨ ᒋᑭᑕᑷᐘᐨ 

ᐊᓂᔑᓂᓂᐘᐠ ᑲᐃᔑᐅᓀᐣᒋᑲᓂᐘᐣᐠ ᑫᓇᑭᐡᑲᒧᐘᐨ, ᐅᑕᔑᑫᐏᓂᐘ ᒥᓇ ᐅᑕᐦᑭᒥᐘ᙮ FPIC ᐃᓇᒋᑲᑌ ᒋᐏᑕᓄᑭᒥᑎᓇᓂᐘᐣᐠ ᑿᔭᐠ 

ᒋᓯᓭᐠ, ᒥᓇ ᒋᑌᐱᓂᑲᑌᐠ ᑌᐻᑕᑎᐏᐣ᙮ ᐃᐦᐃᐍ UN ᐃᑭᑐᐏᐣ ᐃᓇᑯᓂᑫᐏᐣ ᐅᓇᒋᑫᐏᐣ ᐏᒋᐦᐃᐍᓭ ᒋᑲᐡᑭᑐᐘᐨ ᐅᑭᒪᐏᐣ ᐅᐦᐅᒪ ᑲᓇᑕ 

ᒋᑭᐅᓇᒋᑫᐨ ᒪᒪᐤ ᒋᐏᒋᐘᐨ ᐊᓂᔑᓂᓂᐘᐣ, ᐊᓂᐣ FPIC ᑫᑭᔑ ᐊᓂᑲᓄᑕᒪᑫᓇᓂᐘᐣᐠ ᒥᓇ ᒋᑭᐊᒋᑲᑌᐠ ᑲᐃᔑ ᒣᒣᐃᑭᓇᑯᑭᐣ 

ᐅᐣᒋᑫᐏᓇᐣ᙮ ᐁᐃᑭᑐᓇᓂᐘᐣᐠ ᑲᐃᔑ ᐊᔓᑕᒪᑫᓇᓂᐘᐣᐠ ᐃᓂᐍᓂᐘᐣ ᐃᓇᑯᓂᑫᐏᓇᐣ ᒋᑭᓇᑲᑕᐍᐣᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ 

ᒥᓇ ᒋᑭᑌᐱᓂᑲᑌᐠ ᐁᐸᑭᑎᓇᒧᐘᐨ ᐊᓂᔑᓂᓂᐘᐠ ᐊᓂᐣ ᑫᑐᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣᑫᐸᑭᑎᓂᑲᑌᐠ, ᐁᑭᒋᓀᐣᑕᑯᐠ ᐁᐃᓯᓭᐠ 

ᒋᑭᒋᓀᒋᑲᑌᑭᐣ ᐊᔓᑕᒪᐏᓇᐣ ᑲᐃᓇᑌᐠ UN ᐃᑭᑐᐏᐣ᙮  

 

ᒣᑿᐨ 2018, ᑲᓇᑕ ᐅᑭᐅᑕᐱᓇᓇᐘ ᐃᓇᒋᑫᐏᓇᐣ ᒋᑭᒋᓀᒋᑲᑌᑭᐣ ᐅᑭᒪᐏᐣ ᐅᐦᐅᒪ ᑲᓇᑕ ᑲᐃᔑᓇᑯᓂᐠ ᑲᐏᒋᐘᐨ ᐊᓂᔑᓂᓂᐘᐣ 

Iᐁᑭᐅᐣᒋ ᐅᓇᒋᑲᓂᐘᐣᐠ ᑲᐃᑭᑐᒪᑲᐠ ᐸᑫᐱᐦᐃᑲᓂᐠ 35 ᐃᐦᐃᒪ ᑲᓇᑕ ᐃᓇᑯᓂᑫᐏᐣ, 1982,  ᒋᐅᐣᒋ ᓇᑲᒋᒋᑲᑌᐠ ᑲᐃᑭᑐᒪᑲᐠ UN 

ᐃᑭᑐᐏᐣ, ᒥᓇ ᒋᐅᐣᒋᐏᐣᒋᑲᑌᐠ ᐃᐦᐃᐍ ᑌᐻᐏᐣ ᒥᓇ ᑭᐍᒪᒥᓄᒋᑫᐏᐣ ᑲᑭᓇᑲᒋᒋᑫᐘᐨ ᐁᑲᓄᒋᑫᐘᐨ ᑐᑕᒧᐏᓇᐣ (2015, ᒥᓇ ᑲᔦ 

ᑎᐸᒋᒧᐏᐣ ᐅᐣᒋ ᑲᑭᓇᓇᐣᑐᑭᑫᐣᒋᑲᓂᐘᐠ ᐅᐣᒋ ᐊᓂᔑᓂᓂᐘᐠ (1996)᙮ ᐁᐘᐸᐣᑕᐦᐃᐍᒪᑲᑭᐣ ᐁᒥᓌᔑᐠ ᑌᐻᑕᒧᐏᐣ, ᑲᐃᓇᑌᑭᐣ 

ᐃᓇᑯᓂᑫᐏᓇᐣ, ᑿᔭᐠ ᐅᑭᒪᐏᐣ, ᑎᐱᒥᓂᑯᐠ ᑲᓇᐘᐸᒥᑎᐏᐣ, ᐁᑲ ᒋᒪᓀᐣᒋᑫᒪᑲᐠ, ᒥᓇ ᒋᑭᒋᓀᒋᑲᑌᑭᐣ ᐃᓂᓂ ᒥᓂᑯᐏᓇᐣ᙮ ᐃᓂᐍᓂᐘᐣ 

ᐃᓇᒋᑫᐏᓇᐣ ᑫᑲᓇᐘᐸᐣᑕᐣᐠ ᑲᓇᑕ ᐱᒥᐏᒋᑫᐏᓇᐣ ᒋᑭᑐᒋᑲᑌᑭᐣ ᐅᑭᒪᐏᐣ ᐅᑕᔓᑕᒪᑫᐏᐣ ᒋᑭ ᐅᐡᑭᑲᓇᐘᐸᐣᑌᐠ ᐃᓂᓂ-ᒥᓇ 

ᐃᓂᓂ ᒥᓇ ᐅᑭᒪᐏᐣ-ᒥᓇ-ᐅᑭᒪᐏᐣ ᐏᒋᐏᑎᐏᓇᐣ, ᐃᓂᐍᓂᐘᐣ ᑲᔦ ᒋᐊᐸᒋᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᐃᓇᒋᑫᐏᓇᐣ ᐃᐦᐃᒪ 

ᐃᓇᑯᓂᑫᐏᓇᐣ᙮  

3.0 ᐊᓂᔑᓂᓂ ᑭᑫᐣᑕᒪᐏᐣ   

ᑲᐏᐣ ᑫᑯᐣ ᑭᑭᓄᒪᑫᐏᐣ ᒋᐊᔭᒪᑲᐠ ᑿᔭᐠ ᒋᑭᐏᐣᒋᑲᑌᐠ ᐊᓂᓯᓂᓂ ᑭᑫᐣᑕᒪᐘᐃᐣ᙮ ᑲᐃᑭᑐᓇᓂᐘᐣᐠ ᐊᓂᒪᓄᐣ ᑭᑫᐣᑕᒪᐏᓇᐣ ᑲᐃᓇᑌᑭᐣ 

ᐁᔑᐊᑌᑭᐣ ᐃᐦᐃᒪ ᑲᐃᔑᓇᑯᑭᐣ ᐃᓇᑲᓀᓯᐏᓇᐣ, ᐃᔑᑭᔘᐏᓇᐣ, ᑲᑭᒋᓀᒋᑲᑌᑭᐣ, ᒥᓇ ᒥᓯᐍ ᑲᑭᓇ ᑫᑯᐣ ᑲᐃᔑᑲᓇᐘᐸᐣᑕᒧᐘᐨ 

ᐊᓂᔑᓂᓂᐘᐠ᙮ ᐊᓂᔑᓂᓂ ᑭᑫᐣᑕᒪᐏᐣ ᐊᔭᒪᑲᐣ ᐃᐦᐃᒪ ᐊᓂᔑᓂᓂ ᐃᓇᑯᓂᑫᐏᓇᐣ, ᐅᑭᒪᐏᓇᐣ, ᒥᓇ ᑲᐃᓇᑌᑭᐣ ᐅᑭᒪᐏᓇᐣ᙮ 

ᐊᓂᔑᓂᓂᐘᐠ, ᐁᐢᑭᒧᐠ ᒥᓇ ᐏᓴᑯᑌᐏᓂᓂᐘᐠ ᐅᑕᔭᓇᐘ ᐅᑭᑫᐣᑕᒪᐏᓂᐘ ᐁᐏᒋᑲᐸᐏᒪᑲᑭᐣ ᑲᐃᔑᐊᔭᐘᐨ ᐊᓂᔑᓂᓂᐘᐠ᙮ ᑯᑕᑭᔭᐣ 

ᑲᐃᑭᑐᓇᓂᐘᐣᐠ ᐊᓂᔑᓂᓂ ᑭᑫᐣᑕᒪᐏᐣ ᑲᐃᓇᑌᑭᐣ ᐃᓂᐍᓂᐘᐣ ᑲᔦ ᐃᓇᑲᓀᓯᐏᐣ ᑭᑫᐣᑕᒪᐏᐣ, ᐊᓂᔑᓂᓂ ᐸᒥᐦᐃᑎᓱᐏᓇᐣ ᑲᔦᒪ 

ᐊᐦᑭᐏᓇᐣ ᑭᑫᐣᑕᒪᐏᓇᐣ, ᐊᓂᔑᓂᓂ ᐃᓇᑲᓀᓯᐏᐣ ᑭᑫᐣᑕᒪᐏᐣ, ᐊᓂᔑᓂᓂ ᐃᓇᑲᓀᓯᐏᐣ ᑭᑫᐣᑕᒪᐏᐣ, ᐏᓴᑯᑌᐏᓂᓂ ᐃᓇᑲᓀᓯᐏᐣ 

ᑭᑫᐣᑕᒪᐏᐣ, ᒥᓇ ᐁᐢᑭᒧ ᑿᒋᒪᒐᑐᑿᐣᑭᐟ᙮  

ᐊᓂᔑᓂᓂ ᑭᑫᑕᒪᐏᐣ ᑕᔑᑫᐏᓂᐣᐠ ᐅᐣᒋᒪᑲᐣ ᒥᓇ ᑲᐅᐣᒋᓇᓂᐘᐣᐠ, ᐁᐅᐣᒋᓭᐠ ᐃᐦᐃᒪ ᐊᓂᔑᓂᓂᑲᐣᐠ ᑲᐃᔑᐱᒥᐏᒋᑐᐨ ᑲᐃᔑᑲᐯᔑᐨ 

ᒥᓇ ᐅᑕᐦᑭᒥᐣᐠ ᒥᔑᓄ ᐊᐦᑭᐏᐣ ᐅᑕᓇᐣᐠ᙮ ᒥᐍ ᐁᔑᓂᓯᑐᒋᑲᑌᐠ ᐁᒪᒪᐤ ᑭᑫᐣᑕᒪᐏᓂᐘᐨ ᐁᔑᐊᑌᐠ ᐃᐦᐃᒪ ᑕᔑᑫᐏᓂᐣᐠ, 

ᑭᑭᓄᒪᑫᐏᓇᐣ, ᐏᒋᐏᑎᐏᓇᐣ, ᓇᓇᑯᒥᐍᐏᓇᐣ, ᑎᐸᒋᒧᐏᓇᐣ ᒥᓇ ᑭᑭᓄᒪᑫᐏᓇᐣ᙮ ᐊᔭᒪᑲᐣ ᐁᓂ ᐊᑷᑕᐏᓭᐠ ᒥᓇ ᒪᐡᑲᐘᑌᐘᐣ, 

ᐁᐅᐣᒋᓭᐠ ᑲᑭᐱᔑᒥᑲᒧᐘᐨ ᐅᑕᓇᐣᐠ ᐍᐡᑲᐨ ᐊᓂᔑᓂᓂᐘᐠ, ᒋᐅᐣᒋ ᑭᑫᐣᑕᒧᐘᐨ ᓄᑯᒼ ᑲᐱᒪᑎᓯᐘᐨ ᒥᓇ ᐁᓂᓯᓭᐠ ᓄᑯᒼ ᑲᐃᓯᓭᑭᐣ 

ᐱᒪᑎᓯᐏᓇᐣ᙮ ᐊᓂᔑᓂᓂ ᑭᑫᐣᑕᒪᐏᐣ ᐏᐣᒋᑲᑌ ᒥᓇ ᒧᐣᔕᑭᓂᑲᑌ ᑲᐃᓇᑌᐠ ᑭᑐᐏᓇᐣ ᒥᓇ ᑫᑐᒋᑲᑌᑭᐣ ᑲᐃᔑᐯᔑᑯᑭᐣ ᐊᓂᔑᓂᓂᐣ 

ᑲᐃᔑᐱᑯᐏᓄᐘᐨᑕᔑᑫᐏᓇᐣ ᑲᔦᒪ ᑕᐊᔑᑫᐏᐣ᙮   

ᐊᓂᔑᓂᓂ ᑭᑫᐣᑕᒪᐏᐣ ᑲᐃᓇᑌᑭᐣ ᒥᔑᓊᑭᓇᑯᓄᐣ, ᐁᐱᒪᑎᓯᒪᑲᑭᐣ 

ᑲᐃᓇᑌᑭᐣ ᐁᓇᐣᑕᐍᐣᑕᑯᐠ ᒪᒪᐤ ᒋᓀᐣᒋᑲᑌᐠ ᑯᑕᑭᔭᐣ ᑭᑫᐣᑕᒪᐏᓇᐣ, ᑲᔦ 

ᐍᒥᒋᑯᔑᐏ ᓇᑲᒋᐏᐣ ᑭᑫᐣᑕᒪᐏᐣ᙮ ᐊᒐᑯᐏᐣ, ᓇᓇᑯᒥᐍᐏᐣ, 

ᒋᑲᑭᑭᓄᒪᑎᓇᓂᐘᐣᐠ, ᐏᒋᐏᐣ ᐅᐣᒋ ᒥᓇ ᐸᐸᒥᓯᐏᓇᐣ ᐅᐣᒋ ᐅᐦᐅᐍ ᒥᓯᐍ 

ᐊᐦᑭ ᐁᐃᔑᐊᐃᑕᑌᐠ ᐃᐦᐃᒪ ᐊᓂᔑᓂᓂ ᑭᑫᐣᑕᒪᐏᐣ ᐁᑲ ᒥᓇ ᐁᑕ 

ᐊᐦᑭᐏᐣ ᐊᐸᒋᒋᑲᓇᐣ, ᑲᐏᓂᐣ ᒋᓴᑲᑭᐱᐦᐃᑲᑌᐠ, ᑲᐏᐣ ᒋᓇᑭᒋᑲᑌᐠ ᐍᐡᑲᐨ 

ᑫᑯᐣ (ᑲᐃᑭᑐᓇᓂᐘᐣᐠ ᐅᐣᒋ ᐃᓇᑲᓀᓯᐏᐣ ᒋᓂᑕᑯᐠ)᙮ ᐊᓂᔑᓂᓂ 

ᑭᑫᐣᑕᒪᐏᐣ ᐯᐸᑲᐣ ᐃᑭᑐᐘᐠ ᐃᑵᐘᐠ, ᑲᐃᔑᓇᑯᓯᐘᐨ, ᑲᐏᒋᐘᐘᐨ 

ᐅᐏᒋᑐᑲᓇᐣ, ᔭᐏᔭᐣ ᐯᐸᑲᐣ ᐏᐏᐣ ᑲ ᐊᔭᐘᐨ, ᑕᓱᐱᐳᓀᐏᐣ, 

ᐸᒥᐦᐃᑎᓱᐏᐣ ᐃᔑᑲᐸᐤᐏᐣ ᑲᔦᒪ ᐁᐃᑭᑐᐨ᙮ ᐊᓂᔑᓂᓂ ᑭᑫᐣᑕᒪᐏᐣ 

ᑲᑭᑫᐣᑕᒧᐘᐨ ᐏᓇᐘᐠ ᐃᐦᐃᒪ ᑕᔑᑫᐏᓂᐣᐠ᙮  

ᑲᓇᑕ ᑲᑭᐱᑐᑕᐣᐠ ᐅᑐᑭᒪᐏᐣ ᒥᓇ ᑲᐃᓯᐱᒥᑲᒪᑲᐠ ᑲᓇᑲᐡᑭᑫᒪᑲᑭᐣ ᐅᑭᒪᐏᓇᐣ ᑭᒋᓀᐣᑕᑯᐣ ᑲᐃᓯᓭᐦᐃᑯᐘᐨ ᒋᑭᑲᐡᑭᐦᐅᐘᐨ 

ᐊᓂᔑᓂᓂᐘᐠ ᒋᑭᐱᒥᐏᑐᐘᐨ ᒥᓇ ᒋᑭᐅᓇᑐᐘᐨ ᐅᑭᑫᐣᑕᒪᐏᓂᐘᐣ ᑲᐃᓇᑌᑭᐣ᙮ ᑎᓄᑲᐣ, ᑲᐃᔑᑎᐸᒋᒧᒪᑲᐠ ᒪᒋᐨ ᑎᐸᒋᒧᐏᐯᐸᐣ 

ᐅᐣᒋ ᑌᐻᐏᐣ ᒥᓇ ᑭᐍᒪᒥᓄᒋᑫᐏᐣ ᑲᑭᓇᑲᒋᒋᑫᐘᐨ ᐅᐦᐅᒪ ᑲᓇᑕ ᑭ ᐃᑭᑐᒪᑲᐣ “ᐊᐘᔑᒣ ᒥᑕᓱᒥᑕᓇ ᐊᐦᑭᐏᐣ, ᑲᐃᓇᑌᐠ ᑲᓇᑕ 

ᐊᓂᔑᓂᓂ ᐃᓇᑯᓂᑫᐏᐣ ᐁᑭᓇᑌᐠ ᒋᑭᐡᑭᓂᑲᑌᐠ ᐊᓂᔑᓂᓂ ᐅᑭᒪᐏᓇᐣ; ᐁᑲ ᒋᐸᐸᒣᐣᒋᑲᑌᑭᐣ ᐊᓂᔑᓂᓂ ᐅᒥᓂᑯᐏᓇᐣ; 

ᒋᑭᐡᑭᓂᑲᑌᑭᐣ ᑎᕒᐃᑎᐢ; ᒥᓇ, ᐁᑭᑐᒋᑲᑌᐠ ᒋᐍᒥᒋᑯᔑᓇᑭᓱᐘᐨ ᐊᓂᔑᓂᓂᐘᐠ, ᒋᐊᓂᓯᓭᐠ ᐃᑭᐍᓂᐘᐠ ᐊᓂᔑᓂᓂᐘᐠ ᐁᑲ ᒋᐊᔭᐘᐨ 

ᑎᐸᑯᓂᑫᐏᓇᐣ, ᐸᒥᐦᐃᑎᓱᐏᐣ, ᐃᓇᑲᓀᓯᐏᐣ, ᐊᓂᔑᓂᓂ ᑐᑕᒧᐏᓇᐣ, ᐊᔭᒥᐦᐊᐏᐣ, ᒥᓇ ᑲᐃᓇᑲᓀᓯᓇᓂᐘᐣᐠ ᐅᐦᐅᒪ ᑲᓇᑕ”᙮ 

ᐊᓂᔑᓂᓂᐘᐠ ᑲᐏᐣ ᒋᑭᓇᑲᑕᒧᐘᐨ ᐅᑭᑫᐣᑕᒪᐏᓂᐘ, ᒥᓇᑲᑭᑲᐍᐅᑕᐱᓇᒪᐘᑲᓀᐨ ᑲᑭᓇᑌᑭᐣ ᐃᓇᑯᓂᑫᐏᓇᐣ ᒋᑭᐱᑲᔕᑭᒪᑲᓀᐨ 

ᐊᓂᔑᓂᓂᐘᐠ ᑲ ᐊᔭᐘᐨ ᐅᑭᑫᐣᑕᒪᐏᓂᐘ, ᑕᔑᑫᐏᓇᐣ ᐅᑐᑕᐱᓇᓇᐘ ᒋᑭ ᑭᐍᐅᑕᐱᓇᒧᐘᐨ ᐅᑎᔑᑭᔘᐏᓂᐘ ᒥᓇ ᐊᓂᔑᓂᓂ 

ᑭᑫᐣᑕᒪᐏᓇᐣ ᑲᐃᓇᑌᑭᐣ᙮  

4.0 ᐊᓂᔑᓂᓂ ᑭᑫᐣᑕᒪᐏᐣ ᒋᐊᑌᐠ ᐃᐦᐃᒪ ᐃᓇᑯᓂᑫᐏᓇᐣ  

ᐅᐦᐅᒪ ᑲᓇᑕ ᐅᑭᒪᐏᐣ ᐅᓂᓯᑕᐏᓇᐘ ᐃᐦᐃᐍ ᐊᓂᔑᓂᓂ ᑭᑫᐣᑕᒪᐏᐣ ᐏᒋᐦᐃᐍᓭ ᑲᓇᑕ ᑲᐃᔑᐅᓀᐣᒋᑫᐨ ᒥᓇ ᐁᒪᐡᑲᐏᓭᑭᐣ 

ᐊᓄᑭᐏᓇᐣ ᑲᓇᑲᒋᒋᑲᑌᑭᐣ ᒥᓇ ᐁᐅᓇᑯᓂᑲᑌᑭᐣ ᑲᐃᔑᐅᓀᐣᒋᑲᑌᑭᐣ᙮ ᑎᓄᑲᐣ, ᐊᓂᔑᓂᓂ ᑭᑫᐣᑕᒪᐏᐣ ᐏᒋᐦᐃᐍᒪᑲᐣ ᑲᓇᑕ 

ᐱᒥᐏᒋᑫᐏᓇᐣ ᐅᑕᔭᓇᐘ ᐁᓂᓯᑐᑕᒧᐘᐨ ᐊᓂᔑᓂᓂ ᑲᐃᔑᑲᓇᐘᐸᐣᑕᐣᐠ ᒥᓯᑌᑲᒥᐠ, ᐊᓂᔑᓂᓂ ᐃᓇᑲᓀᓯᐏᓇᐣ, ᐅᑕᓇᐣᐠ ᒥᓇ 

ᓄᐣᑯᒼ ᑲᓂᔑᓇᑯᐠ ᐊᐦᑭᐏᓇᐣ, ᒥᓇ ᑲᔦ ᐸᒥᐦᐃᑎᓱᐏᐣ, ᒥᓄᔭᐏᐣ ᒥᓇ ᔓᓂᔭᐏᓇᐣ ᑲᐃᓯᓭᐘᐨ ᐊᓂᔑᓂᓂᐘᐠ ᒥᓇ ᐊᓂᐣ ᑫᑭᑐᒋᑲᑌᐠ 

ᒋᑭᓇᑭᐡᑭᑲᑌᑭᐣ ᐅᓄᐍᓂᐘᐣ ᑲᓂ ᐊᔭᐣᒋᓭᑭᐣ᙮ ᐊᓂᔑᓂᓂ ᑭᑫᐣᑕᒪᐏᐣ ᑲᐃᓇᑌᑭᐣ ᒥᓇ ᐍᒥᒋᑯᔑ ᓇᑲᒋᐏ ᑭᑫᐣᑕᓱᐏᐣ ᒪᒪᐤ 

ᑭᒋᓀᐣᑕᑯᓄᐣ ᒥᓇ ᒋᐊᐸᒋᒋᑲᑌᑭᐣ ᒋᒪᒪᐤᓂᑲᑌᑭᐣ ᒋᒥᓄᓭᑭᐣ ᑲᐅᓀᐣᒋᑲᑌᑭᐣ ᐊᓄᑭᐏᓇᐣ᙮ ᑲᓇᑕ ᐊᓄᑭᓇᑲᓇᐠ ᑕᓄᑭᐘᐠ 

ᒋᓂᓯᑐᑕᒧᐘᐨ ᑲᑭᒋᓀᐣᑕᑯᑭᐣ, ᑭᑭᓄᒪᑫᐏᓇᐣ, ᐏᒋᐏᑎᐏᓇᐣ, ᒥᓇ ᐃᓇᑲᓀᓯᐏᓇᐣ ᑲᐏᐣᑕᒧᐘᐨ ᐅᐣᒋ ᑕᔑᑫᐏᓂᐣᐠ ᑲᐸᑭᑎᓇᒧᐘᐨ 

ᐏᐣᑕᒪᑫᐏᓇᐣ᙮  

ᐊᓂᔑᓂᓂ ᑭᑫᐣᑕᒪᐏᐣ ᐁᐃᓇᑌᐠ ᑲᓇᓇᑲᑕᐍᐣᒋᑲᑌᐠ 

ᑲᐃᔑᒪᒪᑲᑌᐣᑕᑯᑭᐣ ᐃᓂᐍᓂᐘᐣ ᐱᒪᑎᓯᐏᓇᐣ ᑲᑭᓇ 

ᑫᑯᐣᑲᐃᔑᓇᑯᓯᓇᓂᐘᐣᐠ, ᐃᓇᑲᓀᓯᐏᓇᐣ, ᒥᓇ ᐊᒐᑯᐏᐣ 

ᑲᐃᓇᑌᑭᐣ᙮ ᒥᓇ ᑲᔦ ᑲᐃᔑᐘᐸᐣᒋᑲᑌᐠ ᑲᑭᐱᑭᑫᐣᑕᒧᐘᐨ 

ᐁᑭᒥᑲᐣᐠ ᒥᓇ ᐍᐡᑲᐨ ᐁᑭᐱᒥᑐᑕᐣᑭᐣ ᒥᓇ ᐊᓂᑯ ᐱᒪᑎᓯᐏᐣ ᑲ 

ᑲᑭᐱᔑᐘᐸᐣᑕᒧᐘᐨ, ᑭᑭᓄᒪᑫᐏᓇᐣ, ᒥᓇ ᑲᐃᔑᓇᑲᒋᐘᐨ᙮ 

ᑭᐅᓇᑌ ᒥᔑᓄ ᐊᐦᑭᐏᐣ ᒥᓇ ᑭᔭᐸᐨ ᐱᒥᑭᑫᒋᑲᑌ ᒣᑿ 

ᑲᐱᒪᑎᓯᔭᐣᐠ, ᒥᓇ ᑲᔦ ᑲᑌᐱᓇᒪᐣᐠ ᑭᑫᐣᑕᒪᐏᐣ ᓄᐣᑯᒼ ᑲᑭᔑᑲᐠ 

ᒥᓇ ᓂᑲᐣ, ᒥᓇ ᐁ ᐊᓂᑯᐤᐃᐣᒋᑲᑌᐠ ᑲᓂ ᐊᓂᑯ ᐱᒪᑎᓯᐘᐨ᙮ 

(ᐃᓄᐏᐟ ᑭᒋᑭᐍᑎᓄᐣᐠ ᐅᑭᒪᐏᐣ, 2013)  

ᐃᐦᐃᒪᓀᑫ ᑫᐃᓯᓭᐠ ᓇᑲᒋᒋᑫᐏᐣ ᐃᓇᑯᓂᑫᐏᐣ, ᒥᓇ ᑲᓇᑕ ᐃᐢᑯᑌᐏᔭᑊ ᑲᐅᓇᑯᓇᐣᐠ ᐃᓇᑯᓂᑫᐏᐣ, ᒥᓇ ᑲᓇᑕ ᑲᐱᒪᐦᐅᓇᓂᐘᐣᐠ 

ᓂᐱᑲᐣᐠ ᐃᓇᑯᓂᑫᐏᐣ, ᒥᓇ ᑲᔦ ᑲᐃᔑᐅᓀᐣᒋᑲᑌᐠ ᐅᓀᐣᒋᑫᐏᓇᐣ ᐅᐣᒋ ᑭᓄᔐᐠ ᒥᓇ ᑭᓄᔐᐠ ᑲᑕᔑᐊᔭᐘᐨ ᑲᒪᓇᒋᒋᑲᑌᐠ ᑲᐊᐃᓇᑌᐠ 

ᐃᐦᐃᒪᓀᑫ ᑭᓄᔐ ᐃᓇᑯᓂᑫᐏᐣ, ᐊᓂᔑᓂᓂ ᑭᑫᐣᑕᒪᐏᐣ ᐃᑭᑐᓇᓂᐘᐣ ᒋᓇᑲᒋᒋᑲᑌᐠ, ᑭᐡᐱᐣ ᐸᑭᑎᓂᑲᑌᐠ, ᒥᓇ ᑯᑕᑭᔭᐣ ᑫᑯᓇᐣ 

ᑫᓇᑲᑕᐍᐣᒋᑲᑌᑭᐣ ᒣᑿᐨ ᐊᓄᑭᐏᐣ ᓇᑲᒋᒋᑲᑌᐠ ᒥᓇ ᐅᓇᑯᓂᑫ ᐅᓀᒋᑲᓂᐣᐠ᙮ ᐃᓂᐍᓂᐘᐣ ᐃᓇᑯᓂᑫᐏᓇᐣ ᓇᐣᑕᐍᐣᑕᑯᐣ 

ᐅᓄᐍᓂᐘᐣ:  

1. ᐊᓂᔑᓂᓂ ᑭᑫᐣᑕᒪᐏᐣ ᒋᓇᑲᑕᐍᐣᒋᑲᑌᐠ, ᑲᐃᔑᐅᓀᐣᒋᑲᑌᐠ ᑲᔦᒪ ᑲᑐᒋᑲᑌᑭᐣ ᐊᐱ ᐸᑭᑎᓂᑲᑌᐠ;  

2. ᐊᓂᔑᓂᓂ ᑭᑫᐣᑕᒪᐏᐣ ᒋᑐᒋᑲᑌᐠ ᐁᑲ ᒋᐸᐸᒪᒋᒧᓇᓂᐘᐣᐠ ᑭᐡᐱᐣ ᐸᑭᑎᓂᑲᑌᐠ ᑲᓇᐍᐣᒋᑫᐏᓂᐣᐠ;  

3. ᐊᓂᔑᓂᓂ ᑭᑫᐣᑕᒪᐏᐣ ᒋᑲᓇᐍᐣᒋᑲᑌᐠ ᐁᑲ ᐊᐏᔭ ᒋᑭᒧᒋ ᐅᑕᐱᓇᐣᐠ ᑭᐡᐱᐣ ᐸᑭᑎᓂᑲᑌᐠ ᑲᓇᐣᑕᐍᐣᒋᑲᑌᐠ, 

ᐃᓂᐍᓂᐘᐣ ᐁᑕ ᑲᐃᓯᓭᐠ ᒋᑭᔑᐸᑭᑎᓂᑲᑌᐠ, ᒥᓇ ᑲᔦ ᑲᐃᓇᒋᑲᓂᐘᐣᐠ ᑐᑕᒧᐏᓇᐣ ᒥᓇ ᐃᓇᑯᓂᑫᐏᓂᐣᐠ 

ᒋᐊᐸᒋᒋᑲᑌᐠ ᑭᐢᐱᐣ ᐊᔭᒪᑲᐠ ᑎᐸᑯᓂᑫᐏᓂᐣᐠ; ᒥᓇ 

4. ᐁᑲ ᒪᔑ ᐸᑭᑎᓂᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᐁᑭᒥᑭᐘᓂᐘᐣᐠ ᒋᓇᐸᒋᒋᑲᑌᐠ ᑲᐱᒥᑐᒋᑲᑌᑭᐣ ᑲᔦᒪ ᑎᐸᑯᓂᑫᐏᓂᐣᐠ, 

ᑲᓇᑕ ᐊᓄᑭᓇᑲᓇᐠ ᐅᑲᑲᑵᒋᒪᐘᐨ ᑲᑭᐸᑭᑎᓇᒥᓂᐨ ᑭᑫᐣᑕᒪᐏᓂᓂ, ᑲᔦᒪ ᐅᑭᒪᐏᐣ ᑲᔦᒪ ᑕᔑᑫᐏᐣ ᑲᑭᐸᑭᑎᓇᐣᐠ 

ᐊᓂᔑᓂᓂ ᑭᑫᐣᑕᒪᐏᐣ ᒥᓇ ᐊᐦᐊᐍ ᐊᐏᔭ ᑲᔦᒪ ᐱᒥᐏᒋᑫᐏᑲᒥᐠ ᑲᐃᓀᐣᒋᑲᑌᐠ ᒋᑭᑎᐸᒋᒧᓇᓂᐘᐣᐠ ᐃᐦᐃᐍ 

ᑲᐃᓀᐣᒋᑲᑌᐠ ᒋᐸᑭᑎᓂᑲᑌᐠ ᑭᑫᐣᑕᒪᐏᐣ ᒥᓇ ᑫᐃᓇᒋᑲᑌᐠ ᐊᐱ ᐸᑭᑎᓂᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᐊᐱ 

ᐏᐸᑭᑎᓂᑲᑌᐠ, ᒥᓇ ᒋᐅᓇᑌᑭᐣ ᑫᑐᒋᑲᑌᐠ ᐃᐦᐃᐍ ᑲᐏᐸᑭᑎᓂᑲᑌᐠ ᑭᑫᐣᑕᒪᐏᐣ᙮  

 

ᒋᐏᒋᒋᑲᑌᐠ ᑲᐃᓇᑌᑭᐣ ᐃᓇᑯᓂᑫᐏᓇᐣ ᐃᓂᐍᓂᐤᐣ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ ᑲᑭᐸᑭᑎᓂᑲᑌᑭᐣ, ᐃᐦᐃᐍ ᑫᐅᐣᒋ ᑌᐱᓂᑲᑌᑭᐣ 

ᐃᑭᑐᐏᓇᐣ ᐃᓇᑯᓂᑫᐏᐣ ᑭᐊᐣᑕᓯᓀᐦᐃᑲᑌ᙮ ᑫᐃᓯᓭᐠ, ᐊᓂᔑᓂᓂ ᑭᑫᐣᑕᒪᐏᐣ ᑲᑭᐸᑭᑎᓂᑲᑌᑭᐣ ᐅᐣᒋ ᐃᓂᐍᓂᐘᐣ ᐃᓇᑯᓂᑫᐏᓇᐣ 

ᒋᒪᓇᒋᒋᑲᑌᑭᐣ ᐃᐦᐃᒪ ᑫᐅᐣᒋᑌᐱᓂᑲᑌᑭᐣ ᐃᑭᑐᐏᓇᐣ ᐃᓇᑯᓂᑫᐏᐣ ᑲᑵᑌᐏᓇᐣ᙮  

ᐃᓂᐍᓂᐘᐣ ᐊᓄᑭᐏᓇᐣ ᑲᓇᑲᒋᒋᑲᑌᑭᐣ ᒥᓇ ᐅᓇᑯᓂᑫᑲᐣᒋᑲᑌᐠ ᐅᓀᒋᑲᑌᐠ, ᐊᓂᔑᓂᓂᐘᐠ ᐅᑲᑭᐸᑭᑎᓇᓇᐘ ᐊᓂᔑᓂᓂ 

ᑭᑫᐣᑕᒪᐏᐣ ᐅᑲᑭᐸᑭᑎᓇᓇᐘ ᑲᔦ ᐃᐦᐃᒪ ᓇᑲᒋᒋᑫᐏᓇᐣ, ᑲᔦᒪ ᒣᑿᐨ ᑐᒋᑲᑌᑭᐣ ᐸᐸᒥᑲᑵᑌᐏᓇᐣ᙮ 

  

5.0 ᑫᓇᐸᐸᐣᒋᑲᑌᑭᐣ ᐃᓇᒋᑫᐏᓇᐣ  

ᐅᓄᐍᓂᐘᐣ ᐸᑫᐱᐦᐃᑲᓇᐣ ᑲᓂ ᒪᓯᓇᐦᐃᑲᑌᑭᐣ ᓂᔭᓇᐣ ᐃᓇᒋᑫᐏᓇᐣ, ᒋᓇᐸᐸᐣᑕᒧᐘᐨ ᑲᓇᑕ ᐊᓄᑭᓇᑲᓇᐠ ᐃᐦᐃᒪ ᑫᐃᓯᓭᐠ 

ᓇᑲᒋᒋᑫᐏᐣ ᓇᑲᒋᒋᑫᐏᐣ ᐅᐦᐅᒪ ᑲᓇᑕ, ᒥᓇ ᑲᓇᑕ ᐃᐡᑯᑌᐏᔭᑊ ᑲᐅᓇᑯᓇᒧᐘᐨ, ᒥᓇ ᑭᓄᔐ ᒥᓇ ᑭᓄᔐ ᑲᑕᔑᐏᑐᐘᐨ ᑲᒪᓇᒋᒋᑲᑌᑭᐣ 

ᐱᒥᐏᒋᑫᐏᐣ ᐃᐦᐃᒪ ᑭᓄᔐᐠ ᒥᓇ ᑭᒋᑲᒥᐣ ᑲᓇᑕ ᒥᓇ ᐱᒥᔭᐏᐣ ᑲᓇᑕ (ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ), ᐊᐱ 

ᐅᓇᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᐅᓇᒋᑫᐏᐣ ᐃᐦᐃᒪ ᐃᓇᑯᓂᑫᐏᓇᐣ᙮   

5.1 ᑭᒋᓀᓂᒼ ᐊᓂᔑᓂᓂᐘᐠ ᒥᓇ ᐅᑭᑫᐣᑕᒪᐏᓂᐘ 

ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᓂᓯᑕᐏᓇᓇᐘ ᐊᓂᔑᓂᓂ ᑭᑫᐣᑕᒪᐏᐣ ᐏᒋᐦᐃᐍᓭ ᒋᓂᓯᑐᒋᑲᑌᐠ ᐊᓂᐣ 

ᑫᐃᓯᓭᐦᐃᐍᒪᑲᑭᐣ ᐅᐣᒋ ᐊᓄᑭᐏᓇᐣ, ᒥᓇ ᐁᓂᓯᓭᐠ ᒋᒥᓄᓭᑭᐣ ᐊᓄᑭᐏᓇᐣ ᑫᐃᔑᓇᑯᒋᑲᑌᑭᐣ, ᐅᔑᒋᑲᑌᐠ, ᐱᒥᐏᒋᑲᑌᐠ, ᐃᐡᑿ 

ᐊᐸᒋᒋᑲᑌᐠ ᑫᑐᒋᑲᑌᐠ, ᒋᒪᐡᑲᐏᓭᐠ ᒥᓄᒋᑫᐏᐣ ᒥᓇ ᒋᑭᑕᑯᓇᑲᓀᐘ ᐃᓇᒋᑫᐏᐣ, ᒥᓇ ᐊᐘᔑᒣ ᒋᑭᓇᑲᒋᒋᑲᑌᑭᐣ. ᐊᓂᔑᓂᓂ 

ᑭᑫᐣᑕᒪᐏᐣ ᑲᑭᐸᑭᑎᓂᑲᑌᑭᐣ, ᐁᑿ ᑕᐡ, ᐁᐃᔑᒋᑫᒪᑲᐠ ᐁᑭᒋᓀᐣᑕᑯᐠ ᒋᑭᒥᓄᓭᑭᐣ ᑫᓂᑐᒋᑲᑌᑭᐣ ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ 

ᐃᓇᑯᓂᑫᐏᐣ ᐅᓀᐣᒋᑫᐏᓇᐣ, ᑲᔦ ᒥᓇ ᐊᓄᑭᐏᐣ ᔕᐳᓂᑲᑌᐠ᙮  

ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᓂᓯᑕᐏᓇᐘ ᐊᓂᔑᓂᓂᐘᐠ ᐅᑭᐅᓇᑐᓇᐘ ᑫᑐᒋᑲᑌᐠ ᒥᓇ ᑫᐃᓇᒋᑲᑌᑭᐣ 

ᒋᐅᑭᒪ ᐅᓀᐣᒋᑲᑌᑭᐣ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ᙮ ᐅᓄᐍᓂᐘᐣ ᑫᑐᒋᑲᑌᑭᐣ ᒥᓇ ᑫᐃᔑᐅᓇᒋᑲᑌᑭᐣ ᑕᐃᔑᓇᑯᓄᐣ (ᑎᓄᑲᐣ, 

ᒋᒪᓯᓇᐦᐃᑲᑌᑭᐣ, ᒋᐏᐣᒋᑲᑌᑭᐣ, ᑲᔦᒪ ᒋᓇᓇᑯᒧᒋᑲᑌᑭᐣ)᙮ ᑲᐃᓇᒋᑲᑌᐠ ᐅᐦᐅᐍ ᐅᓇᒋᑫᐏᐣ ᑲᐏᐣ ᒋᓀᐣᒋᑲᑌᐠ ᒋᓇᐱᓯᒋᑲᑌᐠ ᑲᔦᒪ 

ᒋᐊᐣᒋᓭᒋᑲᑌᑭᐣ ᐊᓂᔑᓂᓂ ᐅᑐᑕᒧᐏᓇᐣ ᒥᓇ ᑲᐃᓇᒋᑫᐘᐨ᙮ ᑭᓇᐘ ᐱᑯ ᐊᓂᔑᓂᓂᐘᐠ ᒋᐅᓀᐣᑕᒣᐠ ᑭᐡᐱᐣ ᐏᐸᑭᑎᓇᒣᐠ 

ᑭᑫᐣᑕᒪᐏᐣ ᐅᐣᒋ ᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ᙮ ᒋᐊᔭᒥᐦᐊᑲᓀᐘᐨ ᐊᓂᔑᓂᓂᐘᐠ ᑭᒋᓀᐣᑕᑯᐣ ᒋᓂᓯᑐᒋᑲᑌᐠ ᐅᑭᒪᐏᐣ ᒥᓇ 

ᑕᔑᑫᐏᐣ ᑲᐃᔑᐏᐣᑕᒧᐘᐨ ᑫᑐᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᑐᑕᒧᐏᓇᐣ ᒥᓇ ᐃᓇᒋᑫᐏᓇᐣ; ᒋᑭᑫᐣᒋᑲᑌᑭᐣ ᑫᐃᓯᓭᐦᐃᐍᒪᑲᑭᐣ ᑲᐃᔑ 

ᐅᓀᐣᒋᑲᓂᐘᐣᐠ; ᒥᓇ ᒋᐏᐣᒋᑲᑌᐠ ᑫᐃᔑᓇᑯᐠ ᐊᓄᑭᐏᐣ᙮  

ᐅᓄᐍᓂᐘᐣ ᓇᐸᐸᐣᒋᑲᓇᐣ ᑲᐅᐣᒋᑭᑫᐣᑕᐣ ᑲᓇᑕ ᐊᓄᑭᓇᑲᓇᐠ ᑫᑐᑕᒧᐘᐨ ᐅᐍᓂ ᐃᓇᒋᑫᐏᐣ ᐊᐱ ᒪᒋ ᐅᓇᒋᑫᐘᐨ ᐊᓂᔑᓂᓂ 

ᑭᑫᐣᑕᒪᐏᐣ ᑫᐃᓇᒋᑲᑌᑭᐣ ᐃᐦᐃᒪ ᐃᓇᑯᓂᑫᐏᓂᐣᐠ  

 ᒋᓂᓯᑐᑕᒪᐣ ᑲᐃᓇᑌᑭᐣ ᐊᓂᔑᓂᓂ ᒥᓇ ᑎᕒᐃᑎ ᒥᓂᑯᐏᓇᐣ ᑲ ᐊᔭᐘᐨ ᐊᓂᔑᓂᓂᐘᐠ, ᐃᓄᐏᐟ, ᒥᓇ ᐏᓴᑯᑌᐏᓂᓂᐘᐠ

ᐁᔑᐊᐃᑕᑌᐠ ᐃᐦᐃᒪ ᐸᑫᐱᐦᐃᑲᓂᐣᐠ 35 ᐃᐦᐃᒪ ᑲᓇᑕ ᑭᒋᓇᑯᓂᑫᐏᐣ, 1982, ᒥᓇ ᒋᐊᐸᒋᑐᔭᐣ ᐅᐦᐅᐍ ᑲᐃᔑᓂᓯᑐᑕᒪᐣ

ᐊᐱ ᐏᑕᓄᑭᒪᐨ ᐊᓂᔑᓂᓂᐘᐠ.

 ᒋᑭᒋᓀᐣᑕᒪᐣ ᑲᐃᔑᒣᒣᐃᑭᓭᑭᐣ ᐸᑯᓭᐣᑕᒧᐏᓇᐣ᙮ ᓂᑲᓇᒋᑫᐏᓇᐣ ᒥᓇ ᐅᑎᓯᓭᐏᓂᐘ ᐊᓂᔑᓂᓂᐘᐠ, ᐃᓄᐏᐟ, ᒥᓇ

ᐏᓴᑯᑌᐏᓂᓂᐘᐠ᙮

 ᐊᓂᔑᓂᓂᐘᐠ ᑲᑭᑭᓄᒪᑯᐠ ᒋᓂᓯᑐᑕᒪᐣ ᐁᓇᑌᐠ ᒥᓇ ᐁᐃᔑᓂᓯᑐᒋᑲᑌᑭᐣ  ᐊᓂᔑᓂᓂ ᑭᑫᐣᑕᒪᐏᐣ ᑫᐸᑭᑎᓇᒧᐘᐨ›

 ᐊᔭᒥᐦᐊᐨ ᐊᓂᔑᓂᓂᐘᐠ ᒋᑭᒋᓀᐣᑕᒪᓂᐣ ᐅᑐᑭᒪᐏᓂᐘ, ᑫᐃᔑᑭᑭᓄᒪᐏᑿ, ᑲᐃᔑᐅᓇᒋᑫᐘᐨ, ᑲᐃᔑᓇᓇᑯᒧᐘᐨ ᒥᓇ

ᐅᑐᑕᒧᐏᓂᐘ, ᑲᔦ ᐊᓂᔑᓂᓂ ᑭᑫᐣᑕᒪᐏᐣ ᐅᓇᒋᑫᐏᓇᐣ᙮ ᑭᐡᐱᐣ ᐃᓇᑌᐠ ᐅᑭᒪᐏᐣ ᐅᐦᐅᒪ ᑲᓇᑕ ᑲ ᐊᔭᑭᐣ ᑎᕒᐃᑎᐢ ᒥᓇ

ᓇᑵᑕᒧᐏᓇᐣ ᐊᔭᒪᑲᑭᐣ ᐊᓂᔑᓂᓂᑲᐣᐠ ᒥᓇ ᑕᔑᑫᐏᓂᐣᐠ ᒋᓇᑲᒋᑐᔭᐣ ᐁᑭᒧᐣᔕᑭᓂᑲᑌᐠ ᒥᓇ ᐁᓇᑲᒋᒋᑲᑌᑭᐣ ᐊᓂᔑᓂᓂ

ᑭᑫᐣᑕᒪᐏᓇᐣ, ᐅᓄᐍᓂᐘᐣ ᒋᑭᒋᓀᐣᑕᒪᐣ᙮

 ᐊᓂᔑᓂᓂᐘᐠ ᐅᑲᐅᓀᐣᑕᓇᐘ ᐊᓂᐣ ᑫᑐᑕᒧᐘᐨ ᐏᐅᑕᐱᓇᒧᐘᐨ ᐊᓂᔑᓂᓂ ᑭᑫᐣᑕᒪᐏᐣ, ᑫᐃᓇᐸᒋᒋᑲᑌᐠ

ᑫᒧᐣᔕᑭᓂᑲᑌᑭᐣ ᒥᓇ ᒋᐸᑭᑎᓂᑲᑌᑭᐣ, ᒥᓇ ᐊᓂᐣ ᐅᑕᔭᓂᐘ ᐊᓂᔑᓂᓂ ᑭᑫᐣᑕᒪᐏᐣ, ᑭᐡᐱᐣ ᑲᔦ ᐁᑲ ᐸᑭᑎᓇᒧᐘᐨ,

ᑫᐃᓇᐸᒋᒋᑲᑌᓂᑭᐣ᙮

 ᐊᓂᔑᓂᓂᐘᐠ, ᐃᓄᐏᐟ, ᒥᓇ ᐏᓴᑯᑌᐏᓂᓂᐘᐠ ᑭᑫᐣᑕᒪᐏᐣ ᑲ ᐊᔭᐘᐨ ᓂᓯᑕᐏᓇᐘᐠ ᒥᓇ ᑭᒋᓀᓂᒪᑲᓀᐘᐠ ᐃᐦᐃᐍ

ᑲᐃᔑᓇᑲᒋᐘᐨ ᐅᐣᒋ᙮

5.2 ᐅᓇᑐᐣ ᒥᓇ ᑭᒋᐏᓇᐣ ᒪᒪᐤ ᒋᐏᒋᐘᐨ ᐊᓂᔑᓂᓂᐘᐠ 

ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᓂᓯᑕᐏᓇᓇᐘ 

ᒋᑭᐅᔑᒋᑲᑌᐠ ᐏᒋᐏᑎᐏᓇᐣ ᐅᐣᒋ ᐊᓂᔑᓂᓂᐘᐠ ᐅᐣᒋ ᑭᒋᓀᐣᒋᑫᐏᐣ ᒥᓇ 

ᑌᐻᐏᓂᐣᐠ, ᒥᓇ ᒋᐏᑕᓄᑭᒪᑲᓀᐘᐨ ᐊᓂᔑᓂᓂᐘᐠ, ᐁᑭᒋᓀᐣᑕᑯᐠ 

ᒋᒪᑕᓄᑭᓇᓂᐘᐣᐠ ᒋᒪᒥᓂᑎᓇᓂᐘᐣᐠ, ᒋᓂᓯᑐᑕᑎᓇᓂᐘᐣᐠ, ᒥᓇ 

ᒋᓇᑲᑕᐍᐣᒋᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ ᐊᓄᑭᐏᐣ 

ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ᙮ 

ᑿᔭᐠ ᓂᓯᑐᑕᒧᐏᐣ ᐅᐣᒋ, ᒥᓇ ᒋᑭᒋᓀᐣᒋᑲᑌᐠ, ᐃᓇᑲᓀᓯᐏᓇᐣ ᒥᓇ ᑲᔦ ᐃᓂᐍᓂᐘᐣ ᐊᓂᔑᓂᓂ ᒥᓂᑯᐏᓇᐣ, ᒪᓂᑐᒥᓂᑯᐏᐣ ᒥᓇ 

ᑎᕒᐃᑎ ᒥᓂᑯᐏᓇᐣ ᐁᓇᐣᑕᐍᐣᑕᑯᑭᐣ ᑿᔭᐠ ᒋᓇᑲᒋᒋᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ᙮ ᐃᓯᓭ ᐅᐦᐅᐍ ᒋᑭᑌᐱᓂᑲᑌᐠ ᒋᐱᒥ 

ᐏᒋᐏᑎᓇᓂᐘᐣᐠ ᒥᓇ ᐊᔭᒥᐏᓂᐣᐠ ᑲᐃᔑ ᐯᐯᔑᑯᑭᐣ ᐊᓂᔑᓂᓂ ᐅᑭᒪᐏᓇᐣ ᒥᓇ ᑕᔑᑫᐏᓇᐣ, ᐁᑲ ᒋᐱᑭᔑ ᑲᓇᐘᐸᒪᑲᓀᐘᐨ 

ᑐᑕᒧᐏᓂᐣᐠ᙮   

ᐏᐸᐨ ᐊᔭᒥᐏᓇᐣ ᑭᒋᓀᐣᑕᑯᐣ ᐁ 

ᐅᐣᒋᑌᐻᑕᑎᓇᓂᐘᐣᐠ ᑲᑐᒋᑲᑌᐠ ᐁ ᐅᐣᒋᐏᒋᐦᐃᐍᓭᐠ 

ᒋᑭᑌᐱᓂᑲᑌᑭᐣ ᐊᓂᔑᓂᓂᒧᑎᑭᑐᐏᓂᐘ ᒥᓇ ᑲᐃᔑ 

ᐘᐸᐣᑕᒧᐘᐨ ᒋᑭ ᑲᓄᑕᒧᐘᒋᐣ ᐊᓄᑭᐏᓇᐣ 

ᑲᓇᑲᒋᒋᑲᑌᑭᐣ ᒥᓇ ᐅᓇᑯᓂᑫᐏᓂᐣᐠ ᐊᓂ 

ᐅᓀᐣᒋᑲᑌᑭᐣ     

(ᒪᓂᑐᐸ ᐏᓴᑯᑌᐏᓂᓂᐘᐠ ᐅᑭᒪᐏᐣ) 

ᐅᓄᐍᓂᐘᐣ ᓇᐸᐸᐣᒋᑲᓇᐣ ᑲᐅᐣᒋᑭᑫᐣᑕᐣ ᑲᓇᑕ ᐊᓄᑭᓇᑲᓇᐠ ᑫᑐᑕᒧᐘᐨ ᐅᐍᓂ ᐃᓇᒋᑫᐏᐣ ᐊᐱ ᒪᒋ ᐅᓇᒋᑫᐘᐨ ᐊᓂᔑᓂᓂ 

ᑭᑫᐣᑕᒪᐏᐣ ᑫᐃᓇᒋᑲᑌᑭᐣ ᐃᐦᐃᒪ ᐃᓇᑯᓂᑫᐏᓂᐣᐠ 

 

 ᐏᐸᐨ ᐊᔭᒥᐦᐃ ᐊᓂᔑᓂᓂᐘᐠ ᐅᐣᒋ ᒋᑭᓯᓭᐠ ᒋᑭᐸᑭᑎᓇᒧᐘᐨ ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ  ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ 

ᐃᓇᑯᓂᑫᐏᐣ ᐅᓀᐣᒋᑫᐏᓇᐣ, ᒥᓇ ᒋᒥᓇᑲᓀᐘᐨ ᐏᐣᑕᒪᑫᐏᐣ ᑲᐏᒪᒋᒋᑲᑌᐠ ᐊᓄᑭᐏᐣ ᒥᓇ ᒥᓂᑯᐠ ᑫ ᐊᔭᐊᐨ ᔓᓂᔭ 

ᐸᑭᑎᓂᑫᐏᐣ᙮   

 ᐏᐣᑕᒪᐤ ᐊᓂᔑᓂᓂᐘᐠ ᑫᓂᑐᒋᑲᑌᐠ ᒥᓇ ᐃᓇᑯᓂᑲᓇᐣ ᑫᐊᐸᒋᒋᑲᑌᑭᐣ ᐅᐣᒋ ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ 

ᐅᓀᐣᒋᑫᐏᓇᐣ ᒋᒥᓇᔦᐠ ᑲᐃᔑᐊᓄᑭᔭᐣ ᑲᐃᓇᒋᑲᓂᐘᐣᐠ᙮  

 ᒪᒪᐤᐱᐣ ᐏᐸᐨ ᒋᐘᐸᒪᐨ ᐊᓂᔑᓂᓂᐘᐠ ᒋᑲᐣᒋᓂᔕᐦᐊᒪᐣ ᑿᔭᐠ ᒥᓇ ᒋᐱᒪᔭᒥᐦᐊᐨ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ 

ᑫᓇᑲᒋᒋᑲᑌᑭᐣ, ᑫᑯᓇᐣ ᐅᓇᒋᑫᐏᓇᐣ ᑫᓇᑲᒋᒋᑲᑌᑭᐣ, ᒥᓇ ᑲᐃᓇᒋᑲᑌᑭᐣ ᐃᓂᐍᓂᐘᐣ ᐊᓂᔑᓂᓂ ᑭᑫᐣᑕᒪᐏᐣ᙮ ᐅᐦᐅᐍ 

ᐊᔭᒥᐏᐣ ᑭᒋᓀᐣᑕᑯᐣ ᐅᐣᒋ ᐊᓂᔑᓂᓂᐘᐠ ᒋᐅᓀᐣᑕᒧᐘᐨ ᑭᐡᐱᐣ ᒥᓇ ᐊᓂᐣ ᑫᑭᔑᐸᑭᑎᓇᒧᐘᐨ ᐅᑭᑫᐣᑕᒪᐏᓂᐘ ᒥᓇ 

ᒋᑭᑫᐣᑕᒧᐘᐨ ᐃᑭᐍᓂᐘᐠ ᑲᓇᑕ ᐊᓄᑭᓇᑲᓇᐠ ᒋᑭᒋᓀᐣᑕᒧᐘᐨ ᐊᐸᒋᑐᐘᐨ ᐃᐦᐃᒪ ᑲᐃᓇᒋᑲᑌᑭᐣ ᐃᓇᑯᓂᑫᐏᓇᐣ᙮  

 

 ᓂᓯᑕᐏᓇᐤ ᐁᑕ ᐊᓂᔑᓂᓂ ᑭᑫᐣᑕᒪᐏᐣ ᑲᐊᔭᐘᐨ, ᒥᓇ ᐅᑭᒪᐏᐣ ᒥᓇ ᑕᔑᑫᐏᓇᐣ ᐁᐃᔑᑲᐸᐏᑕᒧᐘᐨ ᒋᑭᐸᑭᑎᓇᒧᐘᐨ 

ᐊᓂᔑᓂᓂ ᑭᑫᐣᑕᒪᐏᐣ ᒥᓇ ᒋᐏᐣᑕᒧᐘᐨ ᑫᐃᔑ ᐅᓀᐣᒋᑲᑌᑭᐣ᙮  

 ᑭᒋᓀᐣᑕᐣ ᐅᒥᓂᑯᐏᓂᐘ ᐊᓂᔑᓂᓂᐘᐠ ᒋᐸᒥᓇᒧᐘᐨ, ᒋᐱᒥᐏᑐᐘᐨ, ᒋᒪᓇᒋᑐᐘᐨ ᒥᓇ ᒋᐅᔑᑕᒪᓱᐘᐨ ᐃᐦᐃᐍᓂ 

ᐊᓂᔑᓂᓂ ᑭᑫᐣᑕᒪᐏᐣ᙮ ᐊᔭᐘᐣ ᐊᐸᒋᒋᑲᓇᐣ ᑲᑭᐅᔑᑐᐘᐨ ᐊᓂᔑᓂᓂᐘᐠ ᒥᓇ ᐱᒥᐏᒋᑫᐏᓇᐣ ᑲᓇᑕ ᐊᓄᑭᓇᑲᓇᐠ ᑫᑭ 

ᓂᓯᑐᑕᒧᐘᐸᐣ ᒥᓇ ᒋᐊᑐᐘᐨ ᑲᐃᔑᓇᐣᑕᐍᐣᑕᑯᑭᐣ, ᑎᓄᑲᐣ ᐊᓂᔑᓂᓂ ᐅᓇᒋᑫᐏᓇᐣ ᐅᐣᒋ ᑲᑎᐯᐣᒋᑲᑌᐠ, ᑲᐱᒥᐏᒋᑲᑌᐠ, 

ᑲᑌᐱᓂᑲᑌᐠ, ᒥᓇ ᑲᑎᐯᐣᒋᑲᑌᐠ (OCAP®), ᒥᓯᐍ ᑲᓇᑕ 

ᐃᓄᐏᐟ ᐊᓄᑭᐏᐣ ᓇᑲᒋᒋᑫᐏᐣ ᑲᔦᒪ ᑯᑕᑭᔭᐣ 

ᐅᓇᒋᑫᐏᓇᐣ᙮  

 ᑫᑐᒋᑲᑌᑭᐣ ᒋᑭᑕᑯᓂᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ 

ᐃᐦᐃᒪ ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ 

ᐅᓀᐣᒋᑫᐏᓇᐣ ᒋᑭᑕᑯᓂᑲᑌᑭᐣ ᐃᑭᑐᐏᓇᐣ ᐅᐣᒋ 

ᐊᓂᔑᓂᓂ ᐃᐠᐤᐘᐠ, ᐅᐡᑲᑎᓴᐠ, ᑭᒋᔭᐦᐊᐠ, ᑲᐃᔑᓇᑯᓯᐘᐨ 

ᒥᓇ ᑲᓂᔓ ᐃᓇᑲᓀᓯᐘᐨ ᐊᐏᔭᐠ᙮  

 

5.3  ᑌᐻ ᒋᓇᑲᑕᐍᐣᑕᒪᐣ ᐊᓂᔑᓂᓂ ᑭᑫᐣᑕᒪᐏᐣ 

ᐊᓂᔑᓂᓂ ᑭᑫᐣᑕᒪᐏᐣ ᐅᐣᒋᓯᓭ ᒋᓂᓯᑐᒋᑲᑌᐠ ᐊᓂᐣ 

ᑫᐃᓯᓭᐦᐃᐍᒪᑲᑭᐣ ᐊᓄᑭᐏᓇᐣ ᒥᓇ ᒋᓇᑲᒋᒋᑲᑌᐠ ᒋᒪᐡᑲᐏᓭᐠ 

ᒥᓄᒋᑫᐏᐣ ᒥᓇ ᑲᔕᐳᓂᑲᑌᑭᐣ, ᐏᒋᒋᑲᑌ ᒋᐅᓇᑌᑭᐣ ᐊᓄᑭᐏᐣ 

ᑫᐃᓇᒋᑲᑌᑭᐣ, ᒥᓇ ᒋᐅᐣᒋᓯᓭᐠ ᒋᒥᓄᓭᑭᐣ ᑭᓌᑲᐡ ᒋᐱᒥᓇᑲᒋᒋᑲᑌᐠ 

ᐊᓄᑭᐏᐣ ᑫᐃᓯᓭᐦᐃᐍᒪᑲᐠ᙮ ᒋᓂᔢᐱᔑᓂᔭᐣ ᒥᓇ ᑿᔭᐠ 

ᑲᓇᐘᐸᐣᒋᑫᐏᐣ ᑕᑭᒋ ᐊᐸᒋᒋᑲᑌ ᑫᓂᑐᒋᑲᑌᑭᐣ ᒋᒪᒪᐤᒋᑲᑌᑭᐣ 

ᐊᓂᔑᓂᓂ ᑭᑫᐣᑕᒪᐏᐣ ᑲᐃᓇᑌᑭᐣ ᒥᓇ ᐍᒥᒋᑯᔑᐏ ᑭᑫᐣᑕᒪᐏᐣ 

ᑲᐃᓇᑌᑭᐣ ᒋ ᐊᐘᔑᒣ ᓂᓯᑐᒋᑲᑌᐠ ᐊᓄᑭᐏᐣ ᑫᐃᓯᓭᐦᐃᐍᒪᑲᐠ᙮ 

ᒋᐸᔭᑌᐏᐣᒋᑲᑌᐠ ᓇᐸᐸᐣᒋᑫᐏᐣ, ᑫᑐᒋᑲᑌᑭᐣ ᒥᓇ ᐃᓇᑯᓂᑫᐏᓀᐣᓴᐣ 

ᒋᐊᓄᑭᓭᑭᐣᓇᑲᒋᒋᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ, ᒋᐅᓇᑐᐘᐨ 

ᐁᑭᒋᓀᐣᑕᑯᐠ ᐃᐦᐃᐍ IK ᐅᐣᒋ ᐊᓄᑭᐏᐣ 

ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ ᐁᑲ 

ᒋᐅᐣᓴᒥᐏᒋᑲᑌᐠ᙮ IK ᐅᐣᒋᑭᑫᐣᒋᑲᑌ ᒥᓯᐍ 

ᑲᓇᐘᐸᐣᒋᑫᐏᐣ ᒥᓇ ᐅᐣᒋ ᐸᔭᑌ ᓂᓯᑐᒋᑲᑌ 

ᐊᓄᑭᐏᐣ ᑫᐃᓯᓭᐦᐃᐍᒪᑲᑭᐣ ; ᐊᐘᔑᒣ ᒋᒥᓄᓭᐠ 

ᐅᓇᑌᐠ ᐊᓄᑭᐏᐣ ᒥᓇ ᐊᓄᑭᒋᑲᑌᐠ; ᐅᐣᒋ ᒪᐡᑲᐘᑌ 

ᒥᓄᒋᑫᐏᐣ ᒥᓇ ᐁ ᑕᑯᓂᑲᑌᑭᐣ; ᐅᐣᒋᒥᓄᓭ ᐱᒥ 

ᓇᑲᒋᒋᑫᐏᐣ; ᐏᒋᐦᐃᐍᓭ ᒋᒪᓇᒋᒋᑲᑌᑭᐣ ᐊᓂᔑᓂᓂ 

ᐅᒥᓂᑯᐏᓇᐣ, ᐊᐦᑭᐣ, ᐊᐸᒋᒋᑲᓇᐣ ᐊᐦᑭᐣᐠ, ᒥᓇ 

ᐃᓇᑲᓀᓯᐏᐣ;  ᒥᓇ ᐊᐘᔑᒣ ᑫᑯᓇᐣ᙮ ᒥᓇ ᐊᐤᔑᒣ, 

ᑲᐏᐣ ᑕᑭᓯᓭᓯᓄᐣ ᐅᑭᒪᐏᐣ ᒋᑭᑐᑕᐣᐠ ᑲᑵᒋᒧᐏᓇᐣ, 

ᒋᑭᒋᓀᐣᑕᑭᐣ ᑎᕒᐃᑎ ᒥᓂᑯᐏᓇᐣ, ᑲᔦᒪ 

ᒋᑭᒪᑕᓄᑭᑕᒧᐘᐨ ᒥᓯᐍ ᐅᑭᒪᐏᓇᐣ ᐃᑭᑐᐏᐣ ᐅᐣᒋ 

ᐅᒥᓂᑯᐏᓂᐘ ᐊᓂᔑᓂᓂᐘᐠ (UNDRIP) ᐁᑲ ᑌᐻ, 

ᒋᑭᒥᓄᓭᐠ, ᒥᓇ ᒋᑭᒋᓀᐣᒋᑲᑌᐠ ᐊᐸᒋᒋᑲᑌᐠ IK ᐃᐦᐃᒪ 

ᐊᓄᑭᐏᐣ ᓇᑲᒋᒋᑲᑌᐠ ᒥᓇ ᐊᓄᑭᐏᐣ ᐅᓀᐣᒋᑲᑌᐠ᙮ 

ᐁᒐᑯᓂᑲᑌᐠ ᐃᑭᑐᐏᐣ, ᐁ ᐊᐸᒋᒋᑲᑌᐠ IK 

ᑕᒥᓄᓭ, ᑿᔭᐠ ᒋᐊᐸᑕᐠ, ᒥᓇ ᐃᓇᑯᓂᑫᐏᓂᐣᐠ 

ᐁᔑᓇᐣᑕᐍᐣᑕᑯᐠ᙮. 

(ᒥᑭᓯᐤ ᒪᐡᑭᑯ ᐊᓂᔑᓂᓂᐘᐠ) 

ᐃᓂᐍᓂᐘᐣ ᑲᐃᔑ ᓂᐘᑭᐣ ᑲᓇᑕ ᐱᒥᐏᒋᑫᐏᓇᐣ ᑲᔦᒪ ᐅᑭᒪᐅᓇᒋᑫᐏᓇᐣ, ᐁᓇᐣᑕᐍᐣᑕᑯᐠ ᒋᐏᒋᒋᑲᑌᑭᐣ ᐊᓄᑭᐏᐣ ᓇᑲᒋᒋᑫᐏᓇᐣ 

ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ.  

ᐅᓄᐍᓂᐘᐣ ᓇᐸᐸᐣᒋᑲᓇᐣ ᑲᐅᐣᒋᑭᑫᐣᑕᐣ ᑲᓇᑕ ᐊᓄᑭᓇᑲᓇᐠ ᑫᑐᑕᒧᐘᐨ ᐅᐍᓂ ᐃᓇᒋᑫᐏᐣ ᐊᐱ ᒪᒋ ᐅᓇᒋᑫᐘᐨ ᐊᓂᔑᓂᓂ 

ᑭᑫᐣᑕᒪᐏᐣ ᑫᐃᓇᒋᑲᑌᑭᐣ ᐃᐦᐃᒪ ᐃᓇᑯᓂᑫᐏᓂᐣᐠ 

 ᐁᑲ ᒪᔑ ᐸᐃᑎᓂᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ, ᐊᓂᔑᓂᓂ ᐅᑭᒪᐏᓇᐣ ᒥᓇ ᑕᔑᑫᐏᓇᐣ ᐅᑲᐅᓀᐣᑕᓇᐘ ᐊᐘᓀᐣ 

ᑫᐸᑭᑎᓇᐣᐠ, ᐊᐱ ᐃᓀᐣᒋᑲᑌᐠ, ᑫᐸᔭᑌᐏᐣᑕᐣᐠ ᐊᓂᔑᓂᓂ ᑭᑫᐣᑕᒪᐏᐣ ᒥᓇ ᑫᑐᒋᑲᑌᐠ ᒋᑭᐸᑭᑎᓂᑲᑌᐠ ᒋᔑ ᑕᑯᓯᒋᑲᑌᐠ 

ᐃᐦᐃᒪ ᐊᓂᔑᓂᓂ ᑭᑫᐣᑕᒪᐏᐣ in ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ ᒋᑭᑌᐱᓂᑲᑌᑭᐣ᙮  

 ᐊᐱ ᐊᓂᔑᓂᓂ ᑭᑫᐣᑕᒪᐏᐣ ᐁᐸᑭᑎᓂᑲᑌᐠ ᐅᐣᒋ ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ 

ᐃᑭᑐᓇᓂᐘᐣ ᒋᓇᑲᑕᐍᐣᒋᑲᑌᐠ ᒥᓇ ᐁᑲ ᒋᓇᑲᓂᑲᑌᑭᐣ᙮   

 ᐃᐦᐃᐍ ᒋᑲᐣᒋᓂᔕᐦᐃᑲᑌᐠ ᒥᓇ ᒋᑭᒋᓀᐣᒋᑲᑌᐠ ᒋᓇᑲᑕᐍᐣᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ, ᑲᓇᑕ ᐊᓄᑭᓇᑲᓇᐠ 

ᐅᑲᔭᒥᐦᐊᐘᐣ ᐊᓂᔑᓂᓂᐘᐠ ᒋᐸᔭᑌᐏᐣᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᒋᓂᓯᑐᒋᑲᑌᐠ᙮ ᑎᓄᑲᐣ, ᑭᐡᐱᐣ ᐊᓂᔑᓂᓂ 

ᑭᑫᐣᑕᒪᐏᐣ ᐁᐏᐣᒋᑲᑌᐠ ᒣᑿᐨ ᒪᒪᐤᐱᓇᓂᐘᐣᐠ, ᑲᓇᑕ ᐊᓄᑭᓇᑲᓇᐠ ᐅᑲᑭᑭᓇᐘᒋᑐᓇᐘ ᒪᒪᐤᐱᐏᐣ ᐃᑭᑐᐏᓇᐣ 

ᑲᑭᒪᒪᐤᐱᐘᐨ ᐊᓂᔑᓂᓂᐘᐠ᙮  

 ᒋᑲᐡᑭᒋᑲᑌᐠ ᒋᐊᐣᑎᓂᑲᑌᐠ ᑐᑕᒧᐏᓇᐣ ᒥᓇ ᐃᓇᑯᓂᑫᐏᓀᐣᓴᐣ ᐃᐦᐃᐍ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ, 

ᒋᓇᑲᒋᒋᑲᑌᑭᐣ ᐅᑭᒪᐏᐣ ᒥᓇ ᐃᓇᑯᓂᑫᐏᓇᐣ ᑲᐃᔑᓇᐣᑕᐍᐣᑕᑯᑭᐣ, ᒋᐏᒋᐦᐃᐍᓭᐠ ᑿᔭᐠ ᒋᑭᓇᑲᑕᐍᐣᒋᑲᑌᐠ ᐊᓂᔑᓂᓂ 

ᑭᑫᐣᑕᒪᐏᐣ; ᑎᓄᑲᐣ, ᒋᑭᐅᑕᐱᓂᑲᑌᐠ ᑭᑫᐣᑕᒪᐏᐣ ᑫᐸᑭᑎᓂᑲᑌᐠ ᐊᓂᔑᓂᓂ ᐃᔑᑭᔘᐏᓂᐣᐠ ᒥᓇ ᑲᔦ ᐁᑲ ᑲᑲᒪᓯᓇᐦᐃᑲᑌᐠ, 

ᑲᐃᔕᓂᐘᐣᐠ ᑕᔑᑫᐏᓂᐣᐠ, ᒥᓇ ᒋᓇᑵᒋᑲᓂᐘᐣᐠ ᑲᐃᔑ ᓇᐣᑕᐍᐣᑕᒧᐘᐨ ᑕᔑᑫᐏᓇᐣ᙮  

 ᐊᓂᔑᓂᓂ ᑭᑫᐣᑕᒪᐏᐣ ᓇᐣᑕᐍᐣᑕᑯᐣ ᒋᑭᓂᓯᑐᒋᑲᑌᑭᐣ ᒥᓇ ᒋᓇᑲᒋᒋᑲᑌᐠ ᑲᐃᓀᐣᒋᑲᑌᐠ ᐁᑭᐸᑭᑎᓇᒧᐘᐨ ᐊᓂᔑᓂᓂ 

ᐅᑭᒪᐏᐣ ᑲᔦᒪ ᑕᔑᑫᐏᐣ᙮ ᒥᓇ ᑲᔦ ᐁᓇᑲᑕᐍᐣᑕᑯᐠ ᑭᑫᐣᒋᑫᐏᐣ ᒋᓇᒋᑲᑌᐠ ᐁᑕ ᑲᐃᔑᐸᑭᑎᓂᑲᑌᐠ ᐃᐦᐃᒪ᙮ ᐊᓂᔑᓂᓂ 

ᑭᑫᐣᑕᒪᐏᐣ ᑲᐏᐣ ᑕᐃᓇᐸᒋᒋᑲᑌᓯᓄ ᓂᑲᐣ ᐅᓀᐣᒋᑫᐏᓇᐣ ᐁᑲ ᐸᑭᑎᓂᑲᑌᐠ ᒥᓇ ᒋᐏᐣᑕᒪᑫᐘᐨ ᑭᑫᐣᑕᒪᐏᐣ ᑲᑭᑫᐣᑕᒧᐘᐨ᙮   

 ᑲᑭᓇ ᐊᓂᔑᓂᓂ ᑭᑫᐣᑕᒪᐏᐣ, ᑲᔦ ᑲᒧᒋᑭᑐᓇᓂᐘᐣᑭᐣ ᑭᑫᓇᒪᐏᐣ, ᒥᓇ ᐍᒥᒋᑯᔑ ᓇᑲᒋᐏᐣ ᑭᑫᐣᒋᑫᐏᐣ ᒪᒪᐤ ᑭᒋᓀᐣᑕᑯᓄᐣ᙮ 

ᐊᐱ ᐁᓇᑲᑕᐍᐣᒋᑲᑌᐠ ᑯᑕᑭᔭᐣ ᑭᑫᐣᑕᒪᐏᐣ ᑲᐃᓇᑌᑭᐣ, ᑲᔦ ᐍᒥᒋᑯᔑᐏ ᑭᑫᐣᑕᒪᐏᐣ, ᑲᐃᔑᑭᒋᓀᐣᑕᑯᐠ ᐊᓂᔑᓂᓂ 

ᑭᑫᐣᑕᒪᐏᐣ ᑕᑭ ᑭᒋᐏᓂᑲᑌ᙮  

 ᐊᐊᔭᒥᐦᐃ ᐃᑭᐍᓂᐘᐠ ᐊᓂᔑᓂᓂᐘᐠ ᑫᓂᑐᒋᑲᑌᐠ ᐊᓄᑭᐏᐣ ᑫᓇᑲᒋᒋᑲᑌᐠ ᑲᔦᒪ ᐃᓇᑯᓂᑫᐏ ᐅᓀᐣᒋᑲᑌᐠ ᑲᔦ ᒥᓇ 

ᐊᓂᔑᓂᓂ ᑭᑫᐣᑕᒪᐏᐣ ᐁᑭᔑ ᓇᑲᒋᒋᑲᑌᐠ᙮  

 

5.4 ᑭᒋᓀᐣᑕᐣ ᐁᑲ ᒋᐸᐸᒪᒋᒧᔭᐣ ᐊᓂᔑᓂᓂ ᐅᑭᑫᐣᑕᒪᐏᐣ  

ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᓇᐣᑕᐍᐣᑕᑯᓄᐣ ᒋᑲᓇᐍᐣᑕᒧᐘᐨ ᐁᑲ ᒋᐸᐸᒪᒋᒧᓇᓂᐘᐣᐠ ᐊᓂᔑᓂᓂ 

ᑭᑫᐣᑕᒪᐏᐣ ᐃᑭᐍᓂᐘᐠ ᑲᑲᐃᓀᐣᑕᑯᓯᐘᐨ ᒋᑭᐸᐸᒥᑎᐸᒋᒧᐘᐨ ᐃᓂᐍᓂᐘᐣ ᑲᐃᓇᑌᑭᐣ ᐅᐣᒋ ᐃᓇᑯᓂᑲᓇᐣ᙮ ᑲᐃᓇᒋᑲᑌᑭᐣ 

ᐃᓂᐍᓂᐘᐣ ᐃᓇᑯᓂᑫᐏᓇᐣ ᐃᓇᒋᑲᓂᐘᐣ ᓇᒪᓇᒋᒋᑲᑌᑭᐣ ᐁᑲ ᒋᐸᐸᒪᒋᒧᓇᓂᐘᐣᐠ ᐊᓂᔑᓂᓂ ᑭᑫᐣᑕᒪᐏᐣ, ᐃᐦᐃᒪᓀᑫ ᐁᑕ 

ᑲᐃᓇᑌᑭᐣ ᐃᓇᑯᓂᑫᐏᓇᐣ ᒥᓇ ᐅᓇᑯᓂᑫᐏᐣ ᑲᔦᒪ ᒋᔑᐊᐸᒋᒋᑲᑌᐠ ᑎᐸᑯᓂᑷᓂᐣᐠ᙮ ᑎᓄᑲᐣ, ᑫᓂᑐᒋᑲᑌᐠ ᑫᑯᓇᐣ ᒋᑭᐊᔭᐘᐨ 

ᐊᓂᔑᓂᓂᐘᐠ ᒥᓇ ᐊᐏᔭᐠ ᑫᐏᓇᐘ ᒋᑭᐸᐸᒥᓯᐘᐨ, ᒋᑭᑫᐣᑕᒧᐘᐨ ᐁᑯᓀᐣ ᐏᐣᑕᒪᑫᐏᐣ ᐊᐦᐊᐍ ᑫᐅᓀᐣᑕᑭᐣ ᑲ ᐊᐯᓂᒧᑕᑭᐣ ᐊᐱ 

ᑲᐅᓀᐣᑕᐣᐠ, ᒥᓇ ᑲᔦ ᒋᑭᐸᑭᑎᓇᑲᓀᐨ ᒋᑭᓇᑵᑕᑭᐣ ᐏᐣᑕᒪᑫᐏ᙮ ᐊᓂᔑᓂᓂ ᑭᑫᐣᑕᒪᐏᐣ ᑲᐸᑭᑎᓂᑲᑌᐠ ᐅᐦᐅᒪ ᐃᓇᑯᓂᑫᐏᓇᐣ ᑲᐏᐣ 

ᑕᑭᑎᐸᒋᒧᒋᑲᑌᓯᓄᐣ ᑲᐃᓇᒋᑲᑌᐠ ᓄᑯᒼ ᒋᑭᑌᐱᓂᑲᑌᐠ ᐏᐣᑕᒪᑫᐏᐣ ᐃᓇᑯᓂᑲᐣ᙮   

ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᓂᓯᑕᐏᓇᐘ ᐁᑭᒋᓀᐣᑕᑯᐠ ᒋᑭᐅᓇᑌᑭᐣ ᒪᒪᐤ ᐁᐃᑭᑐᓇᓂᐘᐣ ᑫᑐᒋᑲᑌᐠ 

ᒋᓇᑲᐡᑭᑲᑌᐠ ᐁᑲ ᐊᐏᔭ ᑲᐸᑭᑎᓇᑲᓀᐨ ᒋᑭᐸᑭᑎᓇᐣᐠ ᑲᑲᐸᐸᒥᑎᐸᒋᒧᓇᓂᐘᐣᐠ ᐊᓂᔑᓂᓂ ᑭᑫᐣᑕᒪᐏᐣ᙮ ᐃᓂᐍᓂᐘᐣ ᑲᓇᑕ 

ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐃᓂᓯᑕᐏᓇᐘ ᐊᓂᔑᓂᓂ ᐅᑭᒪᐏᓇᐣ ᒥᓇ ᑕᔑᑫᐏᓇᐣ ᐅᑲᐅᓀᐣᑕᓇᐘ ᑭᐡᐱᐣ ᐏᐸᑭᑎᓇᒧᐘᐨ 

ᐅᑭᑫᐣᑕᒪᐏᓂᐘ, ᒥᓇ ᐊᓂᐣ ᑫᐃᔑᓇᑯᐠ ᑭᑫᐣᑕᒪᐏᐣ ᑲᐃᓀᐣᑕᒧᐘᐨ ᒋᑭᐸᑭᑎᓇᒧᐘᐨ᙮ ᑲᔦ ᒥᓇ ᐅᓂᓯᑕᐏᓇᐘ ᐁᑭᒋᓀᐣᑕᑯᐠ 

ᑫᑐᒋᑲᑌᐠ ᒋᓇᑲᓂᑲᑌᐠ ᑲᑲᐃᓀᐣᑕᑯᓯᐨ ᐊᐏᔭ ᒋᑭᐸᑭᑎᓇᐣᑭᐣ ᑲᑲᐸᐸᒥᑎᐸᒋᒧᓇᓂᐘᐣᐠ ᐊᓂᔑᓂᓂ ᑭᑫᐣᑕᒪᐏᐣ ᒥᓇ 

ᐁᓂᓯᑕᐏᓇᒧᐘᐨ ᒋᑭᑌᐱᓂᑲᑌᐠ ᐃᑭᑐᐏᐣ ᐁᐸᑭᑎᓂᑲᑌᐠ ᒥᓇ ᐁᑲ ᒋᒧᒋᓀᐣᒋᑲᑌᐠ᙮  

ᐅᓄᐍᓂᐘᐣ ᓇᐸᐸᐣᒋᑲᓇᐣ ᑲᐅᐣᒋᑭᑫᐣᑕᐣ ᑲᓇᑕ ᐊᓄᑭᓇᑲᓇᐠ ᑫᑐᑕᒧᐘᐨ ᐅᐍᓂ ᐃᓇᒋᑫᐏᐣ ᐊᐱ ᒪᒋ ᐅᓇᒋᑫᐘᐨ ᐊᓂᔑᓂᓂ 

ᑭᑫᐣᑕᒪᐏᐣ ᑫᐃᓇᒋᑲᑌᑭᐣ ᐃᐦᐃᒪ ᐃᓇᑯᓂᑫᐏᓂᐣᐠ  

 ᐁᑲ ᒪᔑ ᐊᓂᔑᓂᓂ ᑭᑫᐣᑕᒪᐏᐣ ᐸᑭᑎᓂᑲᑌᐠ, ᑲᓇᑕ ᐊᓄᑭᓇᑲᓇᐠ ᑿᔭᐠ ᐅᑲ ᐅᑲᐏᐣᑕᓇᐘ ᐃᓂᐍᓂᐘᐣ ᑲᐃᓇᑌᑭᐣ 

ᐃᓇᑯᓂᑫᐏᓇᐣ ᑫᐃᔑ ᐸᑭᑎᓂᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᑲᑭᐸᑭᑎᓂᑲᑌᐠ ᑫᐃᓯᓭᐠ ᑫᐅᐣᒋ ᐏᐣᒋᑲᑌᑭᐣ᙮  

 ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᑲ ᐊᔭᒥᐦᐊᐘᐣ ᐊᓂᔑᓂᓂ ᐅᑭᒪᐏᐣ ᑲᑌᒪ ᑕᔑᑫᐏᐣ ᐊᓂᐣ ᑭᑫᐣᑕᒪᐏᐣ 

ᑲᑭᐸᑭᑎᓂᑲᑌᐠ ᑿᔭᐠ ᒋᑲᓇᐍᐣᒋᑲᑌᑭᐣ ᑲᔦ ᐸᒥᓂᑲᑌᑭᐣ ᒥᓇ ᐊᑕᓱᒋᑲᑌᑭᐣ᙮    

 ᐁᐃᑭᑐᓇᓂᐘᐣᐠ ᐁᓂᓯᑐᒋᑲᑌᐠ ᐃᐦᐃᐍ ᑫᐃᔑ ᐸᑭᑎᓂᑲᑌᑭᐣ ᑲᐃᓇᑌᑭᐣ ᐃᓇᑯᓂᑫᐏᓇᐣ ᒥᓇ ᐊᓂᐣ ᐊᓂᔑᓂᓂ 

ᑭᑫᐣᑕᒪᐏᐣ ᑲᑭᐸᑭᑎᓂᑲᑌᑭᐣ ᑿᔭᐠ ᒋᑲᓇᐍᐣᒋᑲᑌᑭᐣ, ᐊᓂᔑᓂᓂ ᐅᑭᒪᐏᓇᐣ ᒥᓇ ᑕᔑᑫᐏᓇᐣ ᐅᑲᐊᐅᓀᐣᑕᓇᐘ ᑭᐡᐱᐣ 

ᐏᐸᑭᑎᓇᒧᐘᐨ ᐅᑭᑫᐣᑕᒪᐏᓂᐘ, ᒥᓇ ᐊᓂᐣ ᑫᐃᔑᓇᑯᐠ ᑭᑫᐣᑕᒪᐏᐣ ᑫᑭ ᐸᑭᑎᓂᑲᑌᑭᐣ᙮   

 ᐊᐣᑎᓀᑫ ᐊᓂᔑᓂᓂ ᑭᑫᐣᑕᒪᐏᐣ ᑫᐃᔑ ᒪᓯᓇᐦᐃᑲᑌᐠ ᐃᐦᐃᒪ ᐅᑭᒪᐏᐣ ᒪᓯᓇᐦᐃᑫᐏᓇᐣ ᑲᐃᔑᐊᑌᑭᐣ, ᐊᓂᔑᓂᓂ 

ᑭᑫᐣᑕᒪᐏᐣ ᑲᐃᓀᐣᒋᑲᑌᑭᐣ ᐁᑲ ᒋᐸᐸᒪᒋᒧᓇᓂᐘᐣᐠ ᑲᐏᐣ ᑕᐃᔑᓇᒋᑲᑌᓯᓄᐣ ᐃᐦᐃᒪ ᐅᑭᒪᐏᐣ ᒪᓯᓇᐦᐃᑲᓇᐣ ᑲᐃᔑᐊᑌᑭᐣ᙮  

 

 

5.5 ᐏᒋᑐᐣ ᒋᑭᑐᒋᑲᑌᐠ ᐅᓇᐣᒋᑫᐏᓇᐣ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ 

ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᓂᓯᑕᐃᓇᓇᐘ ᐁᓇᐣᑕᐍᐣᑕᑯᐠ ᒋᑭᐏᒋᐦᐊᑲᓀᐘ ᐊᓂᔑᓂᓂᐘᐠ ᒋᑭ 

ᐅᓇᓯᑎᓱᐘᐨ ᒋᑭᐸᐸᒥᓯᐘᐨ ᑫᐏᓇᐘ ᐅᐣᒋ ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ᙮ ᐊᓂᔑᓂᓂ ᐅᑭᒪᐏᓇᐣ ᒥᓇ 

ᑕᔑᑫᐏᓇᐣ ᐅᑲᓇᐣᑕᐍᐣᑕᓇᐘ ᒋᓇᐣᑭᓂᑲᑌᐠ ᔓᓂᔭᐣ ᑲᐸᑭᑎᓇᑲᓀᐨ ᒋᐏᒋᒋᑲᑌᑭᐣ ᒋᒥᑲᐏᓇᓂᐘᐣᐠ, ᒋᒪᒪᐤᓂᑲᑌᑭᐣ, 

ᒋᑲᓇᐍᐣᒋᑲᑌᑭᐣ ᒥᓇ ᒋᐱᒥᐏᐣᒋᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ᙮ ᑲᔦ ᓇᐣᑕᐍᐣᑕᑯᐣ ᒋᓇᐣᑭᓂᑲᑌᐠ ᐅᑭᑫᐣᑕᒪᐏᓂᐘ ᑲᔦ ᔓᓂᔭᓇᐣ 

ᑲᓇᑕ ᐊᓄᑭᓇᑲᓇᐠ ᑿᔭᐠ ᒋᑭᐘᐸᒪᐘᐨ ᒪᒪᐤᐱᐦᐊᐘᐣ ᐅᐣᒋ ᐊᓂᔑᓂᓂᐘᐣ᙮ 

ᐃᓂᐍᓂᐘᐣ ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᑭᑫᐣᑕᓇᐘ  ᐊᓂᔑᓂᓂᐘᐣ ᑲᔦ ᐁᓇᐣᑕᐍᐣᑕᒧᐘᐨ ᑎᐸᐦᐃᑲᐣ ᒥᓇ ᔓᓂᔭᐣ 

ᒋᒪᒪᐤᓇᒧᐘᐨ ᒥᓇ ᒋᐸᒥᓇᒧᐘᐨ ᐊᓂᔑᓂᓂ ᑭᑫᐣᑕᒪᐏᐣ, ᑲᔦ ᐃᓂᐍᓂᐘᐣ ᐊᓄᑭᓇᑲᓇᐣ, ᑭᑭᓄᒪᑫᐏᐣ, ᑐᑕᒧᐏ ᑭᑭᓄᒪᑫᐏᐣ, 

ᓇᑲᑕᐍᐣᒋᑫᐏᐣ, ᐊᓂᑯᑕᒪᑫᐏᐣ, ᐏᐣᑕᒪᑫᐏᐣ ᐊᑕᓱᐣ ᒥᓇ ᐸᒥᓂᑫᐏᐣ, ᒥᓇ ᑯᑕᑭᔭᐣ ᑐᑕᒧᐏᓇᐣ᙮ ᒋᐏᒋᐦᐊᑲᓀᐘᐨ ᐊᓂᔑᓂᓂ 

ᐅᑭᒪᐏᓇᐣ ᒥᓇ ᑕᔑᑫᐏᓇᐣ ᐅᓄᐍᓂᐘᐣ ᑿᔭᐠ ᒋᑭᑐᑕᒧᐘᐨ ᐊᓂᔑᓂᓂᐘᐠ ᒋᑭᐸᐸᒥᓯᐘᐨ ᐃᐦᐃᒪ ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ 

ᐃᓇᑯᓂᑫᐏᐣ ᐅᓀᐣᒋᑫᐏᓇᐣ ᒥᓇ ᒋᑭᐸᑭᑎᓇᒧᐘᐨ ᐊᓂᔑᓂᓂ ᑭᑫᐣᑕᒪᐏᐣ ᒋᑭᓇᑲᑕᐍᐣᒋᑲᑌᑭᐣ ᐃᐦᐃᒪ ᑲᐃᔑ ᒪᒋᒋᑲᑌᑭᐣ᙮   

ᐅᓄᐍᓂᐘᐣ ᓇᐸᐸᐣᒋᑲᓇᐣ ᑲᐅᐣᒋᑭᑫᐣᑕᐣ ᑲᓇᑕ ᐊᓄᑭᓇᑲᓇᐠ ᑫᑐᑕᒧᐘᐨ ᐅᐍᓂ ᐃᓇᒋᑫᐏᐣ ᐊᐱ ᒪᒋ ᐅᓇᒋᑫᐘᐨ ᐊᓂᔑᓂᓂ 

ᑭᑫᐣᑕᒪᐏᐣ ᑫᐃᓇᒋᑲᑌᑭᐣ ᐃᐦᐃᒪ ᐃᓇᑯᓂᑫᐏᓂᐣᐠ  

 ᐊᐱ ᔓᓂᔭᐏ ᐸᑭᑎᓂᑫᐏᐣ ᒥᓇ ᑯᑕᑭᔭᐣ ᑫᑯᓇᐣ ᐊᔭᑭᐣ ᒋᑭᐏᒋᐦᐊᑲᓀᐘᐨ ᒋᑭᐸᐸᒥᓯᐘᐨ ᐊᓂᔑᓂᓂᐘᐠ ᐃᐦᐃᒪ ᐊᓄᑭᐏᐣ 

ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ, ᑕ ᐅᐣᑎᓇᑲᓀ ᒥᓇ ᒋᒥᓇᑲᓀᐘᐨ ᐊᐱ ᐊᓂ ᐅᐣᒋᓭᐨ ᐏᐸᐨ᙮  

 ᑭᐡᐱᐣ ᐊᓂᔑᓂᓂᐘᐠ ᐏᐣᑕᒧᐘᐨ ᐊᓄᑭᓇᑲᓇᐣ ᐁᓇᐣᑕᐍᓂᒪᐘᐨ ᐃᐦᐃᒪ ᐅᑎᑭᒪᐏᓂᐣᐠ ᑲᔦᒪ ᑕᔑᑫᐏᓂᐣᐠ ᐅᐣᒋ 

ᒋᑭᐸᑭᑎᓂᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ, ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᑲᐸᑭᑎᓇᓇᐘ ᐏᒋᐦᐃᐍᐏᐣ ᒥᓂᑯᐠ ᑫᐃᓯᓭᐠ 

ᒋᑭᑐᑕᒧᐘᐨ᙮ ᑲᔦ ᒋᑕᑯᓯᒋᑲᑌᐠ ᒋᑭᒪᓯᓇᐦᐃᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ ᑫᑐᒋᑲᑌᑭᐣ ᒥᓇ ᓇᐣᑕᐍᒋᑫᐏᐣ ᑎᓄᑲᓇᐣ 

ᐅᓄᐍᓂᐘᐣ: ᐃᔑᑭᔘᐏᐣ ᑲᔦᒪ ᐱᒥᔭᐏᐣ ᑲᓇᐣᑕᐍᐣᑕᑯᐠ; ᐏᒋᐦᐃᐍᐏᐣ ᐅᐣᒋ ᒋᒪᒪᐤᓂᑲᑌᐠ ᒥᓇ ᒋᓇᑲᒋᒋᑲᑌᐠ ᐃᐦᐃᐍ 

ᐊᓂᔑᓂᓂ ᑭᑫᐣᑕᒪᐏᐣ; ᒋᐏᒋᐦᐊᑲᓀᐘᐨ ᐃᑵᐘᐠ ᒥᓇ ᐅᐡᑲᑎᓴᐠ ᒋᑭᑕᑷᐘᐨ; ᒥᓇ ᒋᑭᐊᔭᐘᐨ ᑭᑫᐣᑕᒪᐏᐣ ᑲᑭᑫᐣᑕᒧᐘᐨ, 

ᑲᔦᒪ ᐊᓂᔑᓂᓂᐘᐠ ᑫᐊᔭᐘᐨ ᐃᐦᐃᒪ᙮   

 ᒋᐃᒋᐦᐊᑲᓀᐘᐨ ᐃᓇᑲᓀᓯᐏᐣ ᑭᑫᐣᒋᑫᐏᐣ ᒥᓇ ᒋᐘᐸᐣᑕᒧᐘᐨ ᑲᓇᑕ ᐊᓄᑭᓇᑲᓇᐠ ᑲᐸᐸᒥᓯᐘᐨ ᐃᐦᐃᒪ ᐊᓄᑭᐏᐣ 

ᓇᑲᒋᒋᑫᐏᓇᐣ ᒥᓇ ᐃᓇᑯᓂᑫᐏᐣ ᐅᓀᐣᒋᑫᐏᓇᐣ᙮ ᑭᑭᓄᒪᑫᐏᐣ ᒋᑭᑕᑯᓯᑭᐣ ᐅᓄᐁᓂᐘᐣ: ᐊᓂᔑᓂᓂᐤ ᐅᑕᓇᐣᐠ, ᐊᓂᔑᓂᓂ 

ᐃᓇᑎᓯᐏᓇᐣ, ᐃᓇᑲᓀᓯᐏᓇᐣ, ᑲᐃᔑᐘᐸᐣᑕᒧᐘᐨ ᑫᑯᓇᐣ ᐊᓂᔑᓂᓂᐘᐠ, ᐃᓄᐏᐟ, ᒥᓇ ᐏᓴᑯᑌᐏᓂᓂᐘᐠ, ᒥᓇ 

ᑲᐃᔑᐏᒋᐘᐘᐨ ᐅᑭᒪᐏᓇᐣ ᑲᔦ ᐃᓂᐍᓂᐘᐣ ᐊᓂᔑᓂᓂ, ᒪᓂᑐ ᒥᓇ ᑎᕒᐃᑎ ᒥᓂᑯᐏᓇᐣ ᐅᐣᒋ ᐊᓂᔑᓂᓂᐘᐠ; ᐃᐦᐃᐍ ᑲᔦ 

UN ᐃᑭᑐᐏᐣ; ᒋᐏᑕᓄᑭᒪᐘᐨ ᒋᑭᒋᓀᐣᑕᒧᐘᐨ ᐅᐣᒋ ᐊᓂᔑᓂᓂᐘᐠ; ᒋᓂᓯᑐᑕᒧᐘᐨ ᐍᐣᒋᓇᑯᑭᐣ ᒥᓇ ᐁ ᐊᐃᑕᑌᑭᐣ 

ᑲᐯᐸᑲᓂᔭᑭᐣ ᑭᑫᐣᑕᒧᐏᓇᐣ ᑲᐃᓇᑌᑭᐣ; ᒥᓇ ᑿᔭᐠ ᒋᓇᑲᑕᐍᐣᒋᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ  

 

6.0 ᒪᒋᐨ ᐃᑭᑐᐏᐣ  

ᐅᐦᐅᐍ  ᐅᓇᒋᑫᐏᐣ ᐏᒋᐦᐃᐍᒪᑲᐣ ᒋᑭ ᑲᐯ ᐊᒋᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ ᐃᑭᑐᐏᓇᐣ ᒋᒥᑲᒪᐣ ᐃᐦᐃᒪᓀᑫ  ᑫᐃᓯᓭᐠ ᓇᑲᒋᒋᑫᐏᐣ 

ᐃᓇᑯᓂᑫᐏᐣ, ᒥᓇ ᑲᓇᑕ ᐃᐢᑯᑌᐏᔭᑊ ᑲᐅᓇᑯᓇᐣᐠ ᐃᓇᑯᓂᑫᐏᐣ, ᒥᓇ ᑲᓇᑕ ᑲᐱᒪᐦᐅᓇᓂᐘᐣᐠ ᓂᐱᑲᐣᐠ ᐃᓇᑯᓂᑫᐏᐣ, ᒥᓇ ᑲᔦ 

ᑲᐃᔑᐅᓀᐣᒋᑲᑌᐠ ᐅᓀᐣᒋᑫᐏᓇᐣ ᐅᐣᒋ ᑭᓄᔐᐠ ᒥᓇ ᑭᓄᔐᐠ ᑲᑕᔑᐊᔭᐘᐨ ᑲᒪᓇᒋᒋᑲᑌᐠ ᑲᐊᐃᓇᑌᐠ ᐃᐦᐃᒪᓀᑫ ᑭᓄᔐ ᐃᓇᑯᓂᑫᐏᐣ᙮ 

ᐃᓂᐍᓂᐘᐣ ᑲᓂᑲᓂᓯᑭᐣ ᐃᓇᒋᑫᐏᓇᐣ ᑕᓇᐸᐸᐣᒋᑫᒪᑲᐣ ᐅᑕᓄᑭᐏᐣ ᑲᓇᑕ ᐊᓄᑭᓇᑲᓇᐠ ᑲᐃᓇᑌᑭᐣ ᐃᓇᑯᓂᑫᐏᓇᐣ᙮ ᐅᓄᐍᓂᐘᐣ 

ᑲᓇᑕ ᐱᒥᐏᒋᑫᐏᓇᐣ ᒥᓇ ᓇᑲᒋᒋᑫᐏᓇᐣ ᐅᑲᐅᓇᑐᓇᐘ ᐃᓇᑯᓂᑫᐏᓀᓴᐣ ᒥᓇ ᑫᑲᓇᐘᐸᐣᑕᒧᐘᐨ ᒪᔭᒼ ᒋᓇᑌᑭᐣ ᐅᐣᒋ ᐅᐦᐅᐍ  

ᐅᓇᒋᑫᐏᐣ ᒥᓇ ᒋᓇᒋᑲᑌᑭᐣ ᑲᐃᔑᐱᒥᐏᒋᑫᐘᐨ ᑲᐃᓯᓭᑭᐣ ᐱᒥᐏᒋᑫᐏᓇᐣ ᐊᓄᑭᐏᐣ ᑲᓇᐣᑕᐍᐣᑕᑯᐠ᙮  ᑲᓇᑕ ᐱᒥᐏᒋᑫᐏᓇᐣ ᒥᓇ 

ᓇᑲᒋᒋᑫᐏᓇᐣ ᐅᑲᓇᐣᑕᐍᓂᒪᐘᐣ ᔓᓂᔭᓇᐣ ᒋᑌᐱᓭᐘᐨ, ᐊᓄᑭᓇᑲᓇᐣ ᒥᓇ ᑭᑭᓄᒪᑫᐏᐣ ᑿᔭᐠ ᒋᑭᑐᑕᒧᐘᐨ ᒪᒋ ᐊᓄᑭᒋᑲᑌᐠ  

ᐊᓂᔑᓂᓂ ᑭᑫᐣᑕᒪᐏᐣ ᑫᐃᓇᑌᑭᐣ ᐃᐦᐃᒪᓀᑫ ᐃᓇᑯᓂᑫᐏᓇᐣ᙮   




